
ᓱᒻᒪᑦ ᐅᖃᓕᒫᒐᖅ 
ᐅᖃᓕᒫᕆᐊᖃᖅᐱᐅᒃ
ᐱᐅᖃᓯᐅᑎᔪᖅ ᑖᔅᓱᒧᖕᒐ ᐅᖃᓕᒫᒐᕐᒧᑦ ᐱᑐ. 
ᐅᓂᒃᑳᖕᒍᒐᓗᐊᕋᒥᒃ ᐊᕐᕌᒍᒐᓴᑦ ᐊᓂᒍᖅᑐᓂᑦ, 
ᐱᑐ ᐊᒃᓱᕈᕐᓇᖅᑐᒃᑰᖅᑐᖅ ᐅᓪᓗᒥᒧᑦ 
ᐊᑐᖅᑕᐅᔪᓂᒃ ᓱᓕ: ᓯᒡᒐᑦᑎᓂᖅ, ᐅᐱᒋᓂᖅ, 
ᐊᒻᒪᓗ ᓈᒻᒪᒐᓱᒋᐊᖃᕐᓂᕐᒧᑦ ᐃᓄᓐᓄᑦ. 
ᐊᒃᓱᕈᕐᓇᖅᑐᑰᖅᑎᓪᓗᒍᒃ ᐱᒻᒪᕆᐅᔪᒥᒃ 
ᐃᓕᑉᐸᓪᓕᐊᔪᖅ ᓴᖖᒋᔪᕈᖅᐸᓪᓕᐊᓂᕐᒥᒃ. 
ᑎᑎᕋᖅᑎ ᐊᕕᐊᖅ ᔮᓐᔅᑕᓐ ᐅᖃᖅᐳᖅ 
ᓴᖅᑮᔪᒪᔪᕉᖅ “ᑕᑯᓐᓇᒐᑦᑎᐊᕙᐅᔪᓂᒃ ᐃᓄᓐᓄᑦ 
ᓄᑲᑉᐱᐊᕐᓄᓪᓗ.” ᑖᓐᓇ ᓇᓗᓇᐃᑦᑎᐊᖅᐳᖅ 
ᐱᑐᒥᒃ!

ᐅᓂᒃᑳᕐᒥᒃ ᑕᕐᓂᐅᑉ ᓄᓇᖕᒐᓃᑉᐳᖅ. ᑖᓐᓇ 
ᐅᖃᓕᒫᒐᖅ ᑕᑕᑉᐳᖅ ᐅᓂᒃᑳᓂᒃ ᑲᒪᓇᖅᑐᓂᒃ, 
ᖃᐅᔨᔭᕐᓂᖕᒋᑦᑐᓂᒃ ᐊᑦᑕᕐᓇᖅᑐᓂᓪᓗ. 
ᐊᕕᐊᖅ ᐅᖃᖅᐳᖅ ᐱᕈᖅᐸᓪᓕᐊᑎᓪᓗᒍ 
ᐅᑭᐅᖅᑕᖅᑐᒥ ᑐᓵᖃᑦᑕᖅᓯᒪᒻᒪ ᐊᒥᓱᓂᒃ 
ᐊᔾᔨᒌᖕᒋᑦᑐᓂᒃ ᐆᒪᔪᕐᓂᑦ, ᓱᓕᔪᓪᓗᑭᐊᖅ 
ᐅᓂᒃᑳᖅᑐᐊᑐᐃᓐᓇᓪᓗᑭᐊᖅ. ᐃᒃᐱᒍᓱᑉᐳᖅ 
ᑖᒃᑯᐊ ᐅᓂᒃᑳᑦ ᐃᑲᔫᑎᖃᖅᐳᑦ ᐃᓄᐃᑦ 
ᓴᖖᒋᔫᓂᖕᒋᓐᓂᑦ. ᐊᓂᒍᐃᔪᓐᓇᖅᑰᔨᑎᓐᓇᑕ 
ᐊᒃᓱᕈᕐᓇᖅᑐᓂᒃ, ᐱᑐ ᖃᐅᔨᑎᑦᑎᕗᖅ 
ᐊᔪᕐᓇᖕᒋᓐᓂᖕᒐᓂ ᐃᓱᒪᑦᑎᐊᕆᓪᓗᓂ. 
ᐅᓂᒃᑳᖕᒐ ᖁᕕᐊᓇᖅᑐᖅ ᐅᖃᓕᒫᕆᐊᖕᒐ!

ᑎᑎᕋᖅᑎ
ᐊᕕᐊᖅ ᔮᓐᔅᑕᓐ 
ᒪᒃᑯᒃᑑᓪᓗᓂ ᑎᑎᕋᖅᑎᐅᔪᖅ 
ᐃᒡᓗᓕᖕᒥᐅᑕᔅᓴᔭᐅᓪᓗᓂ. 
ᐃᓕᓐᓂᐊᕇᖅᓯᒪᔪᖅ ᓄᓇᕗᑦ 
ᓯᕗᓂᒃᓴᕗᒃᑯᓐᓂ, ᒪᒃᑯᑦᑐᓄᑦ 
ᑐᕌᖕᒐᔪᒥ ᑲᓇᑕᒥ. ᐱᔭᕇᖅᓯᓯᒪᒻᒥᔪᖅ 
ᐃᓄᓕᕆᓂᕐᒥᒃ ᓯᓚᑦᑐᖅᓴᕐᕕᖕᒥ ᓄᐊᑦ 
ᐸᐃᒥ, ᐋᓐᑎᐅᕆᐅ. ᐱᔭᕇᖅᓯᕋᑖᕐᓂᑯᑦ 
ᐊᔾᔨᖖᒍᐊᓕᓐᓂᒃ ᕿᒥᕐᕈᐊᒐᕐᒥᒃ 
ᐊᑎᓕᒻᒥᒃ ᑮᓲᒻᒪᑕ ᐊᔪᖕᒋᔾᔪᑎᒃᑲ?

2014-ᖕᒍᑎᓪᓗᒍ, ᐊᕕᐊᖅ 
ᓵᓚᒃᓴᓚᐅᖅᓯᒪᔪᖅ ᓄᓇᖃᖅᑳᖅᓯᒪᔪᓄᑦ 
ᑎᑎᕋᒃᑲᐅᓂᑭᓴᐅᑎᔪᓄᑦ ᐅᓂᒃᑳᖅᑐᓂ 
ᓇᐃᑦᑐᒥᒃ ᐊᑎᓕᒻᒥᒃ “ᑕᕐᓂᑯᓗᒃ.” 
ᓵᓚᔅᓴᕐᓂᕐᒥᔪᖅ Governor General’s 
History Award ᑖᔅᓱᒧᖕᒐ ᐅᓂᒃᑳᒧᑦ. 

ᑕᐃᒃᑯᐊ ᓯᓚᒃᑯᑦ ᐅᓪᓚᒃᐸᒃᑐᑦ  
ᓯᕗᓪᓕᖅᐹᕆᕚ ᐅᓂᒃᑳᕐᓂᒃ 
ᐃᔾᔪᓂᖅᓴᓂᒃ. ᓵᓚᖃᕐᓂᕋᖅᑕᐅᔪᔪᖅ  
2017-ᖕᒍᑎᓪᓗᒍ Governor General’s 
Literary Award-ᒥᒃ. ᒪᒃᑯᑦᑐᓄᑦ. 
ᑕᐃᒫᑦᑎᐊᖅ, ᐊᕕᐊᖅ! 

ᑎᑎᖅᑐᒐᖅᑕᖏᑦ: Toma Feizo Gas

ᑕᐃᒃᑯᐊ ᓯᓚᒃᑯᑦ ᐅᓪᓚᒃᐸᒃᑐᑦ
ᐅᖃᓕᒫᒐᕐᒥ ᐅᑎᕐᕕᖃᕐᓂᖅ

ᖁᕕᐊᒋᕕᐅᒃ ᐅᖃᓕᒫᕆᐊᒃᓴᖅ 
ᓇᒧᖖᒐᕈᓘᔭᖅᑐᓂᒃ, 
ᖃᐅᔨᔭᕐᓂᖕᒋᑦᑐᓂᒃ 

ᑲᑉᐱᐊᓇᖅᑐᓂᓪᓗ ᐃᓄᐃᑦ 
ᐅᓂᒃᑳᖅᑐᐊᖕᒋᓐᓂ? ᐋᕕᐊᖅ ᔮᓐᔅᑕ 
ᐅᓂᒃᑳᖕᒐᑦ ᑕᐃᒃᑯᐊ ᓯᓚᒃᑯᑦ ᐅᓪᓚᒃᐸᒃᑐᑦ 
ᐃᓕᓐᓅᓪᓗᐊᖅᐳᖅ!

ᐅᖃᓕᒫᒐᖅ ᑭᓱᑦ 
ᒥᒃᓵᓅᕙᑦ?
ᐅᓇ ᐅᖃᓕᒫᒐᖅ ᒪᓕᑦᑐᖅ ᐱᑐᒥᑦ. ᐱᑐ 
ᐃᓅᓪᓗᓂ ᐊᖕᒍᓇᓱᒃᑎᐅᓕᖅᑐᖅ ᐊᕐᕌᒍᓄᑦ 
ᕼᐋᓐᓇᓚᐅᓗᐊᖅᑐᓄᑦ. ᐊᖕᒍᓇᓱᒃᑲᐅᓪᓗᓂᒃ 
ᐃᑉᐱᒋᔭᐅᑦᑎᐊᖅᑐᓂᑦ ᓄᓇᓕᖕᒐᓂ. 
ᐃᓄᓐᓄᑦ ᑕᐃᔭᐅᔪᖅ “ᐊᖕᒍᓇᓱᒃᑲᖅ”! 
ᐃᓕᓐᓂᐊᖅᐸᓪᓕᐊᓪᓗᓂᓗ ᐊᖕᒐᒃᑰᓂᕐᒥᓂᒃ.

ᐅᓪᓗᖅ ᐊᑕᐅᓯᖅ, ᐱᑐ 
ᐱᖅᓯᓕᕈᔾᔭᐅᓐᓂᖅᐳᖅ ᐊᓯᕙᖅᓯᒪᓪᓗᓂ 
ᐃᓄᑑᓪᓗᓂ. ᕿᒻᒦᖅᓯᓪᓗᓂ ᐊᖕᒍᓇᓲᑎᖕᒋᓪᓗ 
ᐊᓯᐅᓪᓗᑎᒃ. ᐱᖅᓯᕈᓐᓃᕐᒪᑦ, ᖃᐅᔨᕗᖅ 
ᐃᓄᐃᑦ ᓄᓇᖕᒐᓃᒍᓐᓃᖅᑐᖅ. ᑕᕐᓃᑦ 
ᓄᓇᖕᒐᓃᓕᖅᑐᖅ!

ᐱᑐ ᑕᕐᓃᑦ ᓄᓇᖕᒐᒎᖅᑎᓪᓗᒍ,ᑦ 
ᐊᖅᑯᓵᖅᓯᕗᖅ ᑲᑉᐱᐊᓇᖅᑐᐊᓗᒻᒥᒃ 
ᐆᒪᔪᕐᒥᒃ. ᑖᒃᑯᐊ ᐊᒥᓱᑦ ᐆᒪᔪᐃᑦ ᐃᓄᐃᑦ 
ᐅᓂᒃᑳᖅᑐᐊᖕᒋᓐᓃᖖᒑᖅᑐᑦ ᐅᐊᖕᓇᖕᒐᓂ. 
ᐱᑐ ᓵᓚᖃᕋᓱᒋᐊᖃᖅᐳᖅ ᖃᓪᓗᐱᓪᓗᓐᓂᑦ. 
ᒪᓕᑦᑕᐅᕗᖅ ᐊᖕᒋᔪᐊᓗᓐᓄᑦ ᑳᒃᑐᓄᑦ 
ᐊᒪᕈᕐᓄᑦ ᐃᔨᖃᖅᑐᑎᒃ ᐊᐅᐸᖅᑐᓂᒃ. 
ᐱᔭᐅᓵᖅᐳᕐᓗ ᐃᓄᒃᐸᓱᔾᔪᒻᒧᑦ. 
ᐊᖅᑯᓵᖅᓯᕗᕐᓗ ᐆᒪᔪᓂᑦ ᐅᓪᓚᓲᓂᑦ 
ᐅᓐᓄᒃᑯᑦ ᓯᓚᒃᑯᑦ. ᐱᑐ ᑕᑯᒋᕗᖅ ᐊᖕᒐᒃᑯᕐᒥᒃ 
ᐊᔪᖅᓯᓯᒪᔪᒥᒃ ᑕᕐᓂᐅᑉ ᓄᓇᖕᒐᓂ 
ᐊᕐᕌᒍᒐᓴᕐᓂᑦ. ᐃᑲᔪᖅᑎᒌᒋᐊᖃᖅᐴᒃ 
ᐊᖕᒋᕐᕋᕋᓱᓪᓗᑎᒃ.

ᓄᓇᕐᔪᐊᕗᑦ

ᕼᐅᑎᓄᓴᐅᓂ 
ᕼᐅᑎᓄᓴᐅᓂᑦ ᓄᓇᖃᖅᑐᑦ ᑕᓯᕐᔪᐊᓂ 
ᐊᒥᐊᓕᑲᑉ ᖁᑦᑎᒃᑐᖓᓂ. ᑕᐃᔅᓱᒪᓂ 
ᐱᕈᖅᓰᕙᓚᐅᖅᑐᑦ ᑕᖅᑐᙳᐊᓂᒃ, ᑯᐊᓐᓂᒃ, 
ᓯᑯᐊᓯᓂᒡᓗ ᐊᑕᐅᑦᑎᒃᑯᑦ ᑕᒪᒃᑯᐊ 
ᐱᕈᖅᐸᓪᓕᐊᖃᑎᒌᑦᑎᐊᕈᓐᓇᕐᒪᑕ. 
ᐅᓂᒃᑳᖑᔪᖅ ᕼᐅᑎᓄᓴᐅᓂᓄᑦ, ᑖᒃᑯᐊ 
ᐱᕈᖅᑐᑦ ᑕᐃᔭᐅᔪᑦ “ᐱᖓᓱᑦ ᓄᑲᕇᑦ.”

ᒥᒃᒪ 
ᑲᓇᑕᐅᑉ ᐱᖓᓐᓇᖓᓂ, ᒥᒃᒪ ᓂᕆᕙᒃᑐᑦ 
ᓂᕿᓂᒃ ᓄᓇᒥᑦ ᐃᒪᕐᒥᓪᓗ ᓄᓇᒥᖕᓂ. 
ᓂᕆᕙᒃᑐᑦ ᑐᒃᑐᕙᖕᓂᒃ, ᐱᕈᖅᑐᓂᒃ, 
ᐃᖃᓗᖕᓂᒡᓗ.

ᒪᐃᔭᑦ 
ᒪᐃᔭᑦ ᐊᒥᐊᓕᑲᑉ 
ᕿᑎᖅᐸᖓᓂ ᓂᕆᕙᒃᑐᑦ 
ᑯᐊᓐᓂᒃ, ᐋᕙᑳᑐᓂᒃ, ᑯᑯᓂᒡᓗ. 
ᑯᑯ ᐃᓚᐅᕈᑎᓪᓗᑕᐅᔪᖅ 
ᑯᑯᓕᐅᖅᑐᓄᑦ. ᒪᐃᔭᑦ 
ᓂᐅᖅᑲᒐᓕᐅᖅᐸᒃᑐᑦ 
ᐆᓇᖅᑐᓂᒃ ᑯᑯᓂᒃ.

ᐊᔾᔨᙳᐊᒃᑯᑦ ᐅᓂᒃᑳᓕᐅᕐᓂᖅ

ᓄᓇᖃᖅᑳᖅᓯᒪᔪᑦ 
ᓂᖀᓪᓗ ᓄᓇᕐᔪᐊᓕᒫᒥ

ᓂᐅᕕᕐᕕᖃᓕᓚᐅᖅᑎᓐᓇᒍᑦ ᐃᓄᐃᑦ 
ᓄᓇᕐᔪᐊᓕᒫᒥ ᓂᕆᕙᓚᐅᖅᑐᑦ 
ᐊᖑᓇᓱᒃᑕᒥᖕᓂᒃ ᐅᒡᕙᓘᓐᓃᑦ 

ᓄᓇᒥᑦ ᐊᒡᕗᖅᑕᒥᖕᓂᒃ. ᐃᓄᐃᑦ 
ᓇᓂᓯᔪᓐᓇᖅᐸᓚᐅᖅᑐᑦ ᐊᔾᔨᒌᙱᑦᑐᓂᒃ 
ᓂᕆᔭᒃᓴᓂᒃ ᑎᒥᒥᓄᑦ ᐱᐅᔪᓂᒃ 
ᐊᓐᓇᐅᒪᓇᓱᒋᐊᖃᖅᑎᓪᓗᒋᑦ.

ᓄᓇᖃᖅᑳᖅᓯᒪᔪᓄᑦ ᓄᓇᕐᔪᐊᕐᒥ ᐅᓪᓗᒥ, 
ᓂᕿᑐᖃᕆᔭᖏᑦ ᓱᓕ ᐱᒻᒪᕆᐊᓘᔪᑦ 
ᓄᓇᒥᖕᓄᑦ ᐃᓕᖅᑯᓯᖏᓐᓄᓪᓗ 
ᐊᑕᔾᔪᓯᖏᓐᓄᑦ. ᑕᒪᒃᑯᐊ ᓂᖀᑦ 
ᐊᑐᐃᓐᓇᐅᔪᓐᓇᖅᑐᑦ, ᑎᒥᒧᑦ ᐱᐅᓗᑎᒃ 
ᒪᒪᕐᓗᑎᒡᓗ.

ᐃᓄᐃᑦ
ᐃᓄᐃᑦ ᓄᓇᕗᒻᒥ ᓂᕆᕙᒃᑐᑦ 
ᓇᑦᑎᕐᓂᒃ, ᐃᖃᓗᖕᓂᒃ, 
ᒪᒃᑖᕐᓂᒡᓗ. ᐊᒥᓱᑦ 
ᓄᓇᕗᒻᒥᐅᑦ ᒪᓐᓂᒃᑕᖅᐸᒃᑐᑦ 
ᓄᓂᕙᒃᐸᒃᖢᑎᒡᓗ ᓯᓚ 
ᓂᒡᓚᓱᓗᐊᕈᓐᓃᕌᖓᑦ.

ᓵᒥ
ᑕᕆᐅᑉ ᐊᑭᐊᑕ ᖁᑦᑎᒃᐸᓯᖕᓂᖓᓂ ᓵᒥ 
ᓂᕆᕙᒃᑐᑦ ᐳᔫᖅᑎᓯᒪᔪᓂᒃ ᑐᒃᑐᓂᒃ 
ᐃᖃᓗᖕᓂᒡᓗ, ᐱᖃᓯᐅᑎᓪᓗᒋᑦ ᓵᒪᓐ. 
ᐃᓚᖏᑦ ᓵᒥ ᑐᒃᑐᓕᕆᔨᐅᕙᒃᑐᑦ (ᑕᒫᓂ 
ᑐᒃᑑᓂᕋᖅᑕᐅᔪᑦ) ᐱᓱᖃᑎᒋᕙᒃᖢᒋᓪᓗ ᓄᓇᒥᑦ 
ᓂᕐᒪᔪᖕᓂᖏᓐᓂ.

ᒪᐅᕆ 
ᒪᐅᕆᓄᑦ ᓂᐅᔩᓚᓐᒥ ᐃᓚᖏᑦ 
ᓂᕆᕙᒃᑐᑦ ᑎᖕᒥᐊᓂᒃ ᑕᐃᔭᐅᔪᓂᒃ 
ᑎᑎ (ᐅᒡᕙᓘᓐᓃᑦ ᒪᑕᓐᐴᑦ), 
ᓰᕐᓇᖅᑐᓂᒃ ᑖᑏᓯᓂᒃ ᑕᐃᔭᓂᒃ ᑯᒪᕋ, 
ᐊᒻᒪᓗ ᑎ ᑯᑲ. 

ᐊᐃᓄ
ᔭᐹᓐ ᖁᑦᑎᖕᓂᖅᐸᓯᖓᓂ, 
ᓂᕆᐅᔭᐅᕙᒃᑐᑦ ᐊᐃᓄᓄᑦ 
ᐊᐃᓂᐊᑦ, ᐅᕕᓗᑦ ᐊᒻᒪᓗ ᓱᑲᐃᑐ 
ᑐᒃᑐᑦ (ᑕᐃᔭᐅᕙᖕᒥᔪᑦ ᐃᔪᓂᒃ 
ᐅᒡᕙᓘᓐᓃᑦ ᓯᑲᓂᒃ). 

ᒫᓴᐃᑦ
ᒫᓴᐃᑦ ᐃᒻᒧᒃᓯᐅᒐᕐᓂᒃ ᑲᒪᒋᔭᖃᖅᐸᒃᑐᑦ 
ᑲᓐᔭᒥ ᑕᓐᓴᓂᐊᒥᓗ ᐋᕗᕆᑲᒥ. ᐃᒻᒧᖏᑦ, 
ᐊᐅᖏᑦ ᓂᕿᖏᓪᓗ ᐱᒻᒪᕆᐅᔪᑦ ᒫᓴᐃᑦ 
ᓂᕿᒋᕙᒃᑕᖏᓐᓄᑦ.

ᐊᐃᒪᕋᑦ
ᐳᓕᕕᐊ ᐳᕈᓪᓗ ᖃᖅᑲᖏᑦ, ᐊᐃᒪᕋ 
ᐃᓄᖏᑦ ᐊᑐᖅᐸᒃᑐᑦ ᓂᕐᔪᑎᓂᒃ ᓲᕐᓗ 
ᐋᓪᐸᑲᓂᒃ ᓛᒪᓂᒡᓗ ᓇᖕᒪᒃᑎᖦᖢᒋᑦ 
ᐅᕿᙱᑦᑐᓂᒃ. ᓂᕿᒋᔭᐅᕙᒃᑭᓪᓗᑎᒃ.

ᑲᑕᓪᓗᖓᓕᖅᐸᒃᐳᑦ ᐃᓅᑉ ᖃᕋᓴᖓᓐᓂ 
ᐊᓯᔾᔨᖅᑐᖃᕌᖓᑦ. ᑖᒃᑯᐊ ᐊᓯᔾᔨᖅᑐᑦ 
ᐊᔾᔨᒌᙱᑦᑐᓂᒃ ᐱᔾᔪᑎᖃᕈᓐᓇᖅᑐᑦ. 
ᑲᑕᓪᓗᖓᓕᕈᓐᓇᖅᐳᑎᑦ ᐃᓅᓯᕐᓂ 
ᐊᒃᓱᕈᕐᓇᖅᑐᒃᑰᕈᕕᑦ ᐅᒡᕙᓘᓐᓃᑦ 
ᑎᒦᑦ ᐊᓯᔾᔨᖅᐸᓪᓕᐊᓕᖅᐸᑦ. 
ᑲᑕᓪᓗᖓᓕᕈᓐᓇᖅᐳᑎᑦ 
ᐃᓅᓯᕐᓂ ᐊᑐᖅᑕᕐᓄᑦ, ᓲᕐᓗ 
ᐃᓅᔪᓐᓃᖅᑐᖃᖅᐸᑦ ᐅᒡᕙᓘᓐᓃᑦ 
ᐊᐃᑉᐸᐃᓪᓗ ᐊᑲᐃᓪᓕᐅᕈᑎᖃᕈᔅᓯᒃ. 
ᑲᑕᓪᓗᖓᓂᖅ ᐃᓚᒋᔭᕐᒦᙶᕈᓐᓇᕆᕗᖅ 
ᐊᒃᓱᕈᕐᓇᓗᐊᖅᑐᒃᑰᖅᓯᒪᔪᒥᑦ. 
ᑕᒪᓐᓇ ᑕᐃᔭᐅᔪᖅ ᑭᖑᕚᕇᖕᓄᑦ 
ᐊᒃᑐᖅᑕᐅᓯᒪᓂᖅ.

ᑲᑕᓪᓗᖓᓕᕈᓐᓇᕐᒥᔪᑦ ᓂᐊᖁᒃᑯᑦ 
ᐋᓐᓂᖅᑐᕕᓃᑦ. ᑲᑕᓪᓗᖓᓕᕈᓐᓇᕐᒥᔪᑦ 
ᖃᕋᓴᐅᑉ ᖃᓄᐃᓐᓂᖓ ᐊᓯᔾᔨᕐᓂᖅᐸᑦ. 
ᐃᓛᓐᓂᒃᑯᑦ ᑲᑕᓪᓗᖓᓯᑲᓪᓚᒍᓐᓇᖅᑐᑦ 
ᓂᕆᐅᓇᙱᑦᑐᒃᑯᑦ.

ᑲᑕᓪᓗᖕᒐᕗᖕᒑ?
ᑕᐃᒪᙵᓕᒫᖅ ᓄᒫᓱᐃᓐᓇᖅᑑᔮᕈᕕᑦ, 
ᑕᖃᖓᐃᓐᓇᖅᑑᔮᕈᕕᑦ 
ᓯᓂᑦᑎᐊᖅᐸᒃᑲᓗᐊᕐᓗᑎᑦ, ᐅᒡᕙᓘᓐᓃᑦ 
ᖁᕕᐊᒋᕙᓚᐅᖅᑕᑎᑦ ᖁᕕᐊᒋᔪᓐᓃᕈᕕᒋᑦ, 
ᑲᑕᓪᓗᖓᑐᐃᓐᓇᕆᐊᖃᖅᑐᑎᑦ. 
ᑲᑕᓪᓗᖓᓂᖅ ᐋᓐᓂᐊᒻᒪᕆᐊᓘᔪᖅ 
ᓱᖁᑎᒋᙱᑐᐃᓐᓇᕆᐊᖃᕐᓇᓂᓗ. 

ᑲᑕᓪᓗᖓᓂᖅ ᑐᑭᖃᙱᓚᖅ 
ᓴᙲᑦᑑᓂᕐᓂᒃ ᐅᒡᕙᓘᓐᓃᑦ 
“ᐃᓱᒪᖕᓃᑐᐃᓐᓇᕐᓂᖓᓂᒃ.” ᑲᑕᓪᓗᖓᓂᖅ 
ᐋᓐᓂᐊᖑᔪᖅ ᑲᒪᒋᔭᒃᓴᐅᓪᓗᓂᓗ, 
ᐊᓯᖏᑎᑐᑦ ᐋᓐᓂᐊᑎᑐᑦ. ᑲᑕᓪᓗᖓᓂᖅ 
ᐱᐅᙱᑦᑑᓂᕋᕆᐊᑐᙱᑕᕗᑦ. ᓲᕐᓗ 
ᓂᐅᑦ ᓇᑲᖕᓂᖅᐸᑦ ᑭᓕᖅᓯᒪᒍᕕᓪᓘᓐᓃᑦ 
ᑲᒪᒋᔭᕆᐊᖃᕋᔭᕐᒪᑦ ᑲᑕᓪᓗᖓᓂᖅᑕᐅᖅ 
ᑲᒪᒋᔭᕆᐊᖃᕐᒥᔪᖅ. ᒪᒃᐱᕐᓗᒍ 
ᐃᑲᔫᑎᔪᓐᓇᖅᑐᑦ ᑕᑯᒋᐊᕐᓚᕗᑦ.

ᑲᑕᓪᓗᖓᓂᖅ ᓄᒫᓱᖕᓂᑐᐃᓐᓇᐅᙱᑦᑐᖅ. 
ᑲᑕᓪᓗᖓᓂᖅ ᐋᓐᓂᐊᖑᔪᖅ ᖃᕋᓴᒃᑯᑦ. 
ᑲᑕᓪᓗᖓᔪᑦ ᓄᒫᓱᓗᐊᕐᓂᑯᒧᑦ 

ᓂᕆᐅᒐᒃᓴᖃᕈᓐᓃᖅᖢᑎᒃ, ᐃᓄᑑᓪᓗᑎᒃ, ᐊᒡᓛᑦ 
ᐃᒻᒥᓃᕈᒪᓂᕐᒥᒃ ᐃᓱᒪᖃᓕᕈᓐᓇᖅᑐᑦ.

ᑲᑕᓪᓗᖕᒐᔪᓄᑦ 
ᐃᒃᐱᒋᔭᐅᓃᑦ 
ᑲᑕᓪᓗᖓᓂᖅ ᐊᑐᖅᑕᐅᔪᓐᓇᖅᑐᖅ 
ᑭᒃᑯᑐᐃᓐᓇᑦᑎᐊᓄᑦ, ᒪᒃᑯᒃᑲᓗᐊᖅᐸᑕ, 
ᐃᓐᓇᐅᒐᓗᐊᖅᐸᑕ, ᐊᕐᓇᐅᒐᓗᐊᖅᐸᑕ, 
ᐊᖑᑕᐅᒐᓗᐊᖅᐸᑕ ᓇᑭᙶᕋᓗᐊᖅᐸᑕᓘᓐᓃᑦ. ᐅᑯᐊ 
ᑕᒡᕙ ᑲᑕᓪᓗᖓᔪᓄᑦ ᐃᒃᐱᒋᔭᐅᔪᓐᓇᖅᑐᑦ ᐃᓚᖏᑦ:

●● ᓄᒫᓱᐃᓐᓇᐅᔭᕐᓂᖅ, ᕿᐊᒐᔪᖕᓂᕐᓗ
●● ᓯᓂᓗᐊᖃᑦᑕᕐᓗᓂ ᓯᓂᙱᓗᐊᖅᐸᒡᓗᓂᓘᓐᓃᑦ
●● ᓂᕆᓗᐊᖅᐸᒡᓗᓂ 

ᓂᕆᙱᓗᐊᖅᐸᒡᓗᓂᓘᓐᓃᑦ
●● ᐃᑲᔪᕐᓂᖃᖅᑰᔨᙱᓪᓗᓂ, 

ᐱᓂᕐᓗᒃᓯᒪᔪᕕᓂᐅᖅᑰᔨᓗᓂ ᐃᓄᑑᓗᓂᓘᓐᓃᑦ
●● ᖁᕕᐊᒋᕙᓚᐅᖅᑕᓂᒃ ᖁᕕᐊᒋᔭᖃᕈᓐᓃᕐᓗᓂ, 

ᓲᕐᓗ ᐱᓕᕆᐊᒃᓴᑦ, ᐱᙳᐊᕈᑎᑦ, ᐅᒡᕙᓘᓐᓃᑦ 
ᐃᓚᓂᒃ ᐱᖃᓐᓇᕆᔭᓂᒡᓗ ᓇᔫᑎᕙᒍᓐᓃᕐᓗᓂ

●● ᓱᕐᕋᖕᓇᖅᑐᓂᒃ ᐃᒥᐊᓗᖕᓂᒡᓗ ᐊᑐᖅᐸᓕᕐᓗᓂ
●● ᐃᒻᒥᓃᕈᒪᕙᓕᕐᓗᓂ
●● ᓂᖖᒐᐅᒪᕙᓕᕐᓗᓂ ᐃᓕᕋᓇᖅᓵᖅᐸᓪᓗᓂᓗ
●● ᐊᑦᑕᕐᓇᖅᑐᓕᕆᕙᓕᕐᓗᓂᓗ8 9  



ᑲᑕᓪᓗᖓᒍᕕᑦ ᑕᑯᔭᐅᙱᒃᑲᓗᐊᕐᓗᑎᑦ 
ᐅᖃᖃᑎᖃᕈᒪᒍᕕᑦ ᐅᑯᓄᖓ ᐅᖄᓚᔪᓐᓇᖅᑐᑎᑦ 
ᐅᒡᕙᓘᓐᓃᑦ ᖃᕋᓴᐅᔭᒃᑯᑦ ᖃᐅᔨᒋᐊᕐᓗᒋᑦ. 
ᑭᓇᑐᐃᓐᓇᕐᒧᑦ ᑐᓴᖅᑕᐅᓇᔭᙱᑦᑐᑦ ᑭᐅᕙᒃᑐᕐᓗ 
ᐅᖄᓚᐅᑎᒥᒃ ᐃᓕᓐᓂᐊᖅᓯᒪᑦᑎᐊᖅᖢᑎᒃ 
ᑲᑕᓪᓗᖓᔪᓂᒃ ᐃᑲᔪᕋᓱᖕᓂᕐᒥᒃ.

●● ᓄᓇᕗᑦ ᑲᒪᑦᓯᐊᖅᑐᑦ 
1-800-265-3333

●● ᓄᑕᖅᑲᓄᑦ ᐅᖃᓗᒡᕕᒃ 
1-800-668-6868

●● ᓄᓇᖃᖅᑳᖅᓯᒪᔪᓄᑦ ᒪᒃᑯᒃᑐᓄᑦ 
ᐅᖃᓗᒡᕕᒃ 
1-877-209-1266

●● Youthspace.ca:  
ᖃᕋᓴᐅᔭᒃᑯᑦ ᐅᖃᓪᓚᒡᕕᒃ 
ᑎᑎᕋᕐᕕᒡᓘᓐᓃᑦ 778-783-0177 

●● ᑲᓇᑕᒥ ᐊᒃᓱᕈᖅᑐᓄᑦ ᐃᑲᔪᕐᕕᒃ  
ᖃᕋᓴᐅᔭᒃᑯᑦ ᐅᖃᖃᑎᖃᕐᓗᑎᑦ, 
ᐅᖄᓚᓗᑎᑦ ᑎᑎᕋᕐᓗᑎᓪᓘᓐᓃᑦ 
1-833-456-4566

●● inuusiq.com/resources/
contacts ᑎᑎᕋᖅᓯᒪᔪᑦ ᓄᓇᕗᒻᒥ 
ᐊᔾᔨᒌᙱᑦᑐᓂᒃ ᐃᑲᔪᕋᓱᒃᐸᒃᑐᓂᒃ 
ᐱᖃᓯᐅᖦᖢᒋᑦ ᒪᒃᑯᒃᑐᓕᕆᔨᑦ, ᐸᓖᓯᑦ, 
ᐃᖅᑲᖅᑐᐃᕕᓕᕆᔨᑦ, ᐃᓄᓕᕆᔨᑦ 
ᐊᒻᒪᓗ ᐅᐸᒐᒃᓴᐃᑦ. 

ᑲᑕᓪᓗᖕᒐᒍᒪ 
ᖃᓄᐃᓕᐅᕈᓐᓇᖅᐳᖕᒐ?
ᑲᑕᓪᓗᖓᑐᐃᓐᓇᕆᐊᖃᕋᓱᒋᒍᕕᑦ, ᐋᓐᓂᐊᕐᕕᓕᐊᕐᓗᑎᑦ ᐅᖃᖃᑎᖃᕐᓗᑎᑦ 
ᐋᓐᓂᐊᓯᐅᖅᑎᒥᒃ ᓘᒃᑖᕐᒥᒃ ᐃᓱᒪᓕᕆᔨᒥᒡᓘᓐᓃᑦ. ᐃᑲᔪᖅᑕᐅᓂᐊᖅᑐᑎᑦ 
ᖃᓄᖅ ᑲᒪᒋᔭᐅᓂᐊᕐᒪᖔᖅᐱᑦ. ᐃᓕᖕᓂᒡᓗ ᐃᑲᔫᑎᒃᓴᕐᓂᒃ 
ᐅᖃᐅᔾᔭᐅᑐᐃᓐᓇᕆᐊᖃᖅᖢᑎᑦ, ᓲᕐᓗ:

ᐅᖃᖃᑎᖃᕐᓗᑎᑦ 
ᐅᒃᐱᒋᔭᕐᓂᒃ ᐃᓄᑐᖃᕐᒥᒃ, 

ᐱᖃᓐᓇᕆᔭᕐᓂᒃ, 
ᐊᖓᔪᖅᑳᕐᓂᒃ, 

ᐃᓕᓴᐃᔨᒥᒡᓘᓐᓃᑦ. 
ᐃᒃᐱᒋᔭᑎᑦ 

ᐅᖃᐅᓯᕆᓗᒋᑦ 
ᐃᑲᔫᑎᖃᕈᓐᓇᖅᑐᖅ. 

ᐃᓱᒪᒋᔭᑎᓪᓗ ᑎᑎᕋᕐᓗᒋᑦ 
ᑎᑎᕋᐅᔭᕐᓗᒋᓪᓘᓐᓃᑦ 

ᐃᑲᔪᕈᓐᓇᕐᒥᔪᖅ.

ᐃᓅᓯᖃᑦᑎᐊᕋᓱᐊᕐᓗᑎᑦ. 
ᓂᕆᑦᑎᐊᖅᐸᒡᓗᑎᑦ, 
ᓯᓂᑦᑎᐊᖅᐸᒡᓗᑎᑦ 

ᑎᒦᓪᓗ ᐃᖃᐃᔭᖅᐸᒡᓗᒍ 
ᐃᑲᔫᑎᖃᕐᓂᐊᖅᑐᖅ ᑎᒥᖕᓄᑦ 

ᖃᕋᓴᕐᓄᓪᓗ. 

ᐱᓕᖕᒪᒃᓴᕐᓗᑎ  
ᐱᖅᑯᓯᑐᖃᕐᓂᖅ 

ᐊᐅᓪᓛᖅᐸᒡᓗᑎᓪᓗ.  
ᑕᐃᒪᓐᓇ ᐃᓅᓃᑦ 
ᐅᐱᒋᓕᕈᓐᓇᖅᑕᑦ 

ᑲᔪᖏᑦᑎᐊᕐᓂᖅᓴᐅᓕᕐᓗᑎᓪᓗ 
ᐃᓕᖕᓂᒃ  

ᐅᒃᐱᕆᓗᑎᑦ.

ᓴᐃᓕᑦᑎᐊᖅᐸᒡᓗᑎᑦ, 
ᑐᓴᕐᓈᕐᓗᑎᑦ, 

ᐅᖃᓕᒫᕐᓗᑎᑦ, ᑕᕐᕆᔭᕐᓗᑎᑦ 
ᓴᐃᓕᔅᓲᔭᑐᐃᓐᓇᕐᓗᑎᓘᓐᓃᑦ.

ᓱᕐᕋᖕᓇᖅᑐᑦ ᐃᒥᐊᓗᓪᓗ 
ᐊᑐᖅᑕᐃᓕᒋᐊᕐᓗᒋᑦ. 

ᐃᒃᐱᒋᔭᕐᓂᒃ ᐊᓯᔾᔩᔪᓐᓇᕐᒪᑕ 
ᑲᑕᓪᓗᖓᓂᕐᓗ 

ᓴᙱᓂᖅᓴᐅᓕᕐᓗᓂ.

ᓇᒡᓕᒋᔭᑎᑦ 
ᓇᔪᖅᐸᒡᓗᒋᑦ. 

ᐃᓄᑑᔪᒪᖅᑰᔨᒐᓗᐊᕈᕕᑦ, 
ᓇᒡᓕᒋᔭᑎᑦ ᓇᔪᕐᓗᒋᑦ 
ᐃᑲᔫᑎᖃᕈᓐᓇᖅᑐᖅ.

ᐱ ᕈᖅᑐᑦ ᐊᒥᓱᑦ ᐱᕈᓲᑦ ᓄᓇᕘᒥ. 
ᓱᖏᐅᑎᓲᑦ ᐊᔾᔨᐅᙱᑦᑐᒥ 
ᐊᓐᓇᒍᓐᓇᖁᓪᓗᒋᑦ 

ᐅᑭᐅᖅᑕᖅᑐᒥ, ᐊᔾᔨᐅᓗᐊᙱᒻᒥᔪᒥ. 
ᑕᒫᓂ ᓂᒡᓚᓱᑦᑐᖅ, ᓯᕐᒥᑦᓴᖓ 
ᖁᐊᖑᑦᓱᓂ, ᐅᐱᕐᖔᒃᑯᑦ 
ᐅᓪᓗᑯᑖᖑᓲᖅ, ᐊᒻᒪᓗ ᐅᑭᐅᒃᑯᑦ 
ᐅᓪᓗᑭᓐᓂᖅᓴᐅᓲᖑᓪᓗᓂ.

ᐱᕈᖅᑐᑦ ᐊᒥᓱᑦ ᓄᓇᕘᒥ ᐱᐅᔪᑦ 
ᐅᕙᑦᑎᓐᓄᑦ. ᓂᕆᔭᑦᓴᖅᑖᕐᕕᒋᓲᕗᑦ 
ᐊᑲᐅᓯᓴᐅᑎᓂᓪᓗ. ᐊᑏ ᕿᒥᕐᕈᑕ 
ᐃᓚᖏᓐᓂᒃ ᑕᐸᐃᕐᓇᖅᑐᓂᒃ ᐱᕈᖅᑐᓂᒃ.

ᓱᓇᐅᒻᒪᑦ  
ᓱᖏᐅᑎᒍᓐᓇᕐᓂᖅ?
ᐊᓐᓇᖁᓪᓗᒋᑦ, ᐱᕈᖅᑐᑦ 
ᐊᔾᔨᒌᙱᑦᑐᑦ ᐆᒪᔪᓪᓗ ᓱᖏᐅᑎᓲᑦ 
ᐊᔾᔨᒋᔭᐅᓪᓗᐊᙱᑦᑐᒥᒃ. 
ᑕᒪᓐᓇ ᓱᖏᐅᑎᒍᓐᓇᕐᓂᖓ 
ᐆᒪᔪᕐᓄᑦ ᐊᓯᔾᔨᕈᓐᓇᐅᑎᐅᔪᖅ 
ᐱᕈᖅᐸᓪᓕᐊᑎᓪᓗᒋᑦ, ᖃᓄᐃᓐᓂᖏᑕᓗ 
ᓇᔪᖅᑕᒥᓂᒃ ᐊᓐᓇᒍᓐᓇᖁᓪᓗᒋᑦ.

ᑕᐸᐃᕐᓇᖅᑐᑦ  
ᐅᑭᐅᖅᑕᖅᑑᑉ  
ᐱᕈᖅᑐᖏᑦ

ᓱᐳᑎᑦ
ᑕᐅᑦᑐᖓ: ᓱᐳᑎᑦ ᐅᖃᐅᔭᖏᑦ ᐊᒻᒪᓗᑭᑖᑦ 
ᐆᔭᐅᔭᐅᓪᓗᑎᒃ ᐊᒻᒪᓗ ᑲᔪᐹᓗᓐᓂᒃ 
ᐅᖅᐱᓖᑦ. ᐊᐅᔭᒃᑯᑦ, ᐊᐅᐸᔮᖓᔪᕐᓂᒃ 
ᓄᕗᓕᓐᓂᒃ ᐱᕈᖅᓯᐊᖃᓲᑦ. ᐱᕈᖅᓯᐊᖏᑦ 
ᑕᕐᕆᓯᒪᔭᐅᓲᑦ ᓂᕈᒥᑦᑐᕐᓄᑦ ᖃᑯᖅᑕᓄᑦ. 
ᑖᒃᑯᐊ ᐊᑎᓖᑦ ᓱᐳᑎᑦ.

ᖃᓄᖅ ᓱᖏᐅᑎᓯᒪᒻᒪᖔᑦ 
ᐅᑭᐅᖅᑕᖅᑐᕐᒧᑦ: ᓱᐳᑎᑦ ᐊᓐᓇᒍᓐᓇᖅᑐᑦ 
ᐊᐳᑎᐅᑦ ᐊᑖᓂ ᐅᑭᐅᒃᑯᑦ. 

ᖃᓄᖅ ᐃᓄᓐᓄᑦ ᐊᑐᖅᑕᐅᓲᖑᒻᒪᖔᑦ: 
ᐅᖅᐱᖓ ᐲᔭᖅᑕᐅᒍᓐᓇᖅᑐᖅ, ᐃᓗᐊᓗ 
ᐱᕈᖅᑑᑉ ᓂᕆᔭᑦᓴᖅ ᑕᐃᒫᑐᐃᓐᓇᖅ. 
ᐅᖃᐅᔭᖏᓪᓗ ᓂᕆᔭᑦᓴᐃᑦ. ᓱᐳᑏᑦ 
ᐅᖃᐅᔭᖏᑦ ᕙᐃᑕᒪᓐ C−ᖃᕐᓂᖅᓴᐃᑦ 
ᖁᓖᕋᖅᓱᒋᑦ ᒥᓪᓗᐊᒐᕐᓂᒃ.

ᑲᓪᓚᐃᑦ
ᑕᐅᑦᑐᖓ: ᑲᓪᓚᐃᑦ ᐱᕈᖅᓯᐊᓖᑦ 
ᒥᑭᔪᕈᓗᓐᓂᒃ ᖃᑯᖅᑕᓂᒃ 
ᐊᐅᐸᔮᖓᒐᓚᑦᑐᕐᓂᓪᓗ. ᐱᕈᖅᓯᐊᖏᑦ 
ᑕᑯᒐᔭᖅᑕᑎᑦ ᐊᐅᔭᕋᑖᖅᑎᓪᓗᒍ 
ᑭᓯᐊᓂ. ᐅᖃᐅᔭᖏᑦ ᑐᒥᐅᔭᐅᓪᓗᑎᒃ  
ᐊᐅᔭᕋᑖᒥ ᐆᔭᐅᔭᐅᖅᑳᓲᑦ, ᐅᑭᐊᒃᓵᒃᑯᑦ 
ᐊᐅᑉᐸᑐᐊᓘᓕᖅᓱᑎᒃ.

ᑖᒃᑯᐊ ᐸᐅᕐᖓᐃᑦ ᑕᐃᔭᐅᕗᑦ ᑲᓪᓚᓂᒃ, 
ᓂᕆᔭᒃᓴᕈᕌᖓᑕ ᕿᕐᓂᖅᑕᐅᓲᑦ 
ᐊᐅᐸᖅᑐᓪᓘᓐᓃᑦ.

ᖃᓄᖅ ᓱᖏᐅᑎᓯᒪᒻᒪᖔᑦ ᐅᑭᐅᖅᑕᖅᑐᒧᑦ: 
ᑲᓪᓚᐃᑦ ᐅᖃᐅᔭᖏᑦ ᓂᕈᒥᙱᑦᑐᑦ, 
ᐃᖃᖅᑎᒐᔭᖅᑎᑐᑦ. ᓴᙱᔫᒻᒪᑕ ᓂᒡᓚᓱᒃᑐᒥ 
ᐊᓐᓇᔾᔪᑎᖓ.

ᖃᓄᖅ ᐃᓄᓐᓄᑦ ᐊᑐᖅᑕᐅᓲᖑᒻᒪᖔᑕ: 
ᐸᐅᕐᖓᐃᑦ ᓂᕆᔭᑦᓴᑦ. ᐅᖃᐅᔭᖏᑦ 
ᓂᐅᖅᑲᑦᓯᐊᕙᐅᒍᓐᓇᖅᑐᑦ 
ᐊᑲᐅᓯᓴᐅᑎᐅᔪᓐᓇᕆᓪᓗᑎᒃ ᐊᒥᓱᓄᑦ, ᓲᕐᓗ 
ᖁᐃᖅᓱᖅᑐᓄᑦ ᐊᐊᐅᓈᖅᑐᓄᓪᓗ.

ᓂᕐᓇᐃᑦ
ᑕᐅᑦᑐᖓ: ᐊᔾᔨᒌᙱᑦᑐᑦ ᓂᕐᓇᐃᑦ 
ᑕᐅᑦᑐᖃᑎᒌᙱᑦᑐᑦ. ᓄᓇᒦᒃᑯᕕᑦ, 
ᑕᑯᑐᐃᓐᓇᕆᐊᖃᖅᑐᑎᑦ ᐊᐅᐸᖅᑐᓂᒃ 
ᓂᕐᓇᕐᓂᒃ ᐆᔭᐅᔭᕐᓂᓪᓘᓐᓃᑦ, ᖁᓕᕇᓐᓂᒃ 
ᐅᖃᐅᔭᖃᐅᖅᑐᓂᓪᓘᓐᓃᑦ. ᓂᕐᓇᐃᑦ ᐃᓚᖏᑦ 
ᑕᐅᑦᑐᓖᑦ ᓲᕐᓗ ᑐᒃᑑᑉ ᓇᒡᔪᖏᓐᓂᒃ.

ᖃᓄᖅ ᓱᖏᐅᑎᓯᒪᒻᒪᖔᑦ 
ᐅᑭᐅᖅᑕᖅᑐᕐᒧᑦ: ᐊᓯᖏᑕ 
ᐱᕈᖅᑐᖅᑎᑑᖕᒋᑦᑐᑦ, ᓂᕐᓇᐃᑦ 
ᓯᕐᒥᑦᓴᖃᕆᐊᑐᙱᑦᑐᑦ ᐱᕈᖅᐸᓪᓕᐊᑎᓪᓗᒋᑦ. 
ᐱᕈᕈᓐᓇᖅᑐᑦ ᐅᔭᕋᑐᐃᓐᓇᕐᓂᒃ. 
ᐊᓪᓛᑦ ᐅᔭᕋᕐᓂᒃ ᐊᕕᑦᑎᑦᓯᒍᓐᓇᖅᑐᑦ 
ᓯᕐᒥᑦᓴᕈᐃᓗᑎᒃ ᕿᓚᒥᐅᙱᑦᑐᖅ, ᐊᓯᖏᑦ 
ᐱᕈᖅᑐᑦ ᐱᕈᕐᓂᐊᕐᖓᑕ ᓇᔪᖅᑕᖏᓐᓂ. 

ᖃᓄᖅ ᐃᓄᓐᓄᑦ ᐊᑐᖅᑕᐅᓲᖑᒻᒪᖔᑦ: 
ᓂᕐᓇᐃᑦ ᐊᕐᕌᒍᓕᒫᖅ ᐱᕈᓲᑦ. ᐊᑕᖏᕐᓗᒋᑦ 
ᓂᕐᓇᐃᑦ ᓂᕆᔭᐅᓲᖑᙱᑦᑑᒐᓗᐊᑦ, ᐃᓄᐃᑦ 
ᐊᐅᓪᓚᖅᓯᒪᓕᓃᑦ ᖃᐅᔨᑎᑦᓯᒍᓐᓇᖅᑐᑦ 
ᐃᓕᓐᓂᒃ ᓇᓕᖏᑦ ᓂᕆᔭᑦᓴᐅᒻᒪᖔᑕ.

ᑖᒃᑯᐊ ᓂᕐᓇᐃᑦ ᐊᑐᐃᓐᓇᐅᔪᑦ ᐃᓄᓐᓄᑦ 
ᐆᒪᔪᕐᓄᓪᓗ ᓂᕆᔭᑦᓴᐅᓪᓗᑎᒃ ᓯᓚ 
ᐱᐅᙱᑦᑐᐊᓘᒐᓗᐊᖅᐸᑦ. 

ᑎᑎᕋᖅᑐᖅ ᐃᐱ ᑲᔅᓕᒃ

ᓄᓇᕗᑦ

ᐃᖅᑲᓇᐃᔭᕈᓐᓇᖅᐳᑎᑦ 
ᐅᔭᕋᖕᓂᐊᕐᕕᖕᓂ
ᐅᔭᕋᖕᓂᐊᕐᕕᒐᓚᐃᑦ ᐃᖅᑲᓇᐃᔭᖅᑎᓂᒃ 
ᐅᔭᕋᖕᓂᐊᕐᕕᖕᒧᑦ ᖃᓂᑦᑐᓂᒃ 
ᓄᓇᖃᖁᔨᓲᖑᕗᑦ. ᐱᒻᒪᕆᐅᓲᖑᔪᖅ 
ᐃᓄᐃᑦ ᑲᒪᒋᔭᐅᑦᑎᐊᕆᐊᖃᕐᓂᖏᑦ 
ᐃᖅᑲᓇᐃᔭᖅᑏᓪᓗ 
ᐊᖏᕐᕋᖅᓯᒪᖅᑰᔨᓗᑎᒃ ᐅᔭᕋᖕᓂᐊᕐᕕᖕᓂ. 
ᐃᒪᐃᑦᑑᔪᓐᓇᖅᐳᑎᑦ:

●● ᓂᖅᑎᐅᖅᑎ
●● ᓴᓗᒻᒪᖅᓴᐃᔨ
●● ᓴᓇᔨ
●● ᐊᑐᖅᑕᐅᔪᒃᓴᓂᒃ ᓂᐅᕕᖅᑎ
●● ᐋᓐᓂᖅᑐᓕᕆᔨ/ᑐᐊᕕᕐᓇᖅᑐᓕᕆᔨ
●● ᕿᔪᓕᕆᔨ

ᐃᖅᑲᓇᐃᔮᒃᓴᐃᑦ ᑖᒃᑯᐊ 
ᐱᒋᐊᓕᓵᖅᑐᖅᓯᐅᑕᐅᕗᑦ. 
ᐃᖅᑲᓇᐃᔮᕐᖓᐅᑕᕆᔪᓐᓇᖅᑕᐃᑦ 
ᐅᔭᕋᖕᓂᐊᕐᕕᖕᒥ. 
ᐊᑐᓚᐅᖅᓯᒪᖏᒃᑲᓪᓗᐊᕈᕕᐅᒃ 
ᐃᖅᑲᓇᐃᔮᕆᔪᓐᓇᖅᑕᐃᑦ. ᐃᓚᖏᑦ 
ᐃᖅᑲᓇᐃᔮᑦ ᐅᔭᕋᖕᓂᐊᕐᕖᑦ 
ᐊᖏᕐᕋᖃᕐᕕᖏᓐᓂ ᐊᔪᖏᑦᑕᕆᐊᖃᓲᑦ 
ᐃᓕᓐᓂᐊᖅᑳᖅᓯᒪᔭᕆᐊᖃᖅᐳᑦ 
ᐃᖅᑲᓇᐃᔮᖅᑖᓚᐅᖏᓐᓂᕐᓂ.

ᓴᐳᒻᒥᔪᓐᓇᖅᑕᐃᑦ 
ᐊᕙᑎᖕᒐ 
ᐅᔭᕋᖕᓂᐊᕐᕕᐅᒃ
ᐅᔭᕋᖕᓂᐊᕐᕖᑦ ᓄᓇᒦᑉᐳᑦ. ᐱᒻᒪᕆᐊᓘᕗᑦ 
ᑭᒃᑯᓕᒫᑦ ᐅᔭᕋᖕᓂᐊᕐᕕᖕᒦᑦᑐᑦ 
ᓴᐳᒻᒥᑦᑎᓯᒪᔭᕆᐊᖃᕐᓂᖏᑦ ᓄᓇᒥ. 
ᐅᔭᕋᖕᓂᐊᖅᑎᑦᑎᔪᑦ ᒪᓕᑦᑎᐊᕆᐊᓖᑦ 
ᐊᕙᑎᒥᓪᓗ ᓱᕋᐃᔭᕆᐊᖃᖏᑦᑐᑦ, ᓄᓇᒥ, 
ᓯᓚᒥ, ᐃᒪᕐᒥ, ᐆᒪᔪᓂᒃ, ᐃᓄᖕᓂᓪᓗ. 
ᐊᕙᑎᓕᕆᓂᕐᒧᑦ ᐃᖅᑲᓇᐃᔮᒐᓴᐃᑦ 
ᐃᓕᓐᓂᐊᕆᐊᖅᓯᒪᔭᕆᐊᖃᖅᐳᑦ 
ᓯᓚᑦᑐᖅᓴᕐᕕᖕᓂ ᓯᓚᑦᑐᖅᓴᕐᕕᒡᔪᐊᓂᒡᓗ, 
ᐊᔪᖏᑦᑕᕆᐊᖃᖅᑐᑎᒃ ᐃᓕᓐᓂᐊᖅᓯᒪᓗᑎᒃ. 
ᓄᓇᕗᑦ ᓯᓚᑦᑐᓴᕐᕕᒃ ᐊᕙᑎᓕᕆᓂᕐᒥᒃ 
ᐃᓕᓐᓂᐊᒐᔅᓴᖁᑎᖃᖅᐳᖅ 
ᐸᕐᓇᐃᔪᓐᓇᖅᑐᒥᒃ ᐃᓕᖕᓂᒃ ᐃᖅᑲᓇᐃᔮᓄᑦ 
ᑖᒃᑯᓄᖓ.

ᓴᐅᓯᒪᔪᖅᓯᐅᕐᓂᖅ  
ᐃᖅᑲᓇᐃᔭᕐᓂᖅ 
ᐅᔭᕋᖕᓂᐊᕐᕕᖕᒥ

ᐅ ᔭᕋᖕᓂᐊᕐᓂᖅ 
ᐃᖅᑲᓇᐃᔭᕐᕕᓪᓗᐊᑕᐅᕗᖅ ᓄᓇᕗᒻᒥ, 
ᐱᕈᖅᐸᓪᓕᐊᓪᓗᓂᓗ. ᐊᒥᓲᖕᒪᑕ 

ᐃᖅᑲᓇᐃᔮᒃᓴᑦ ᐃᖅᑲᓇᐃᔮᕆᔪᓐᓇᖅᑕᑎᑦ 
ᐅᔭᕋᖕᓂᐊᕐᕕᖕᒥ. ᐃᓚᖏᑦ ᐃᖅᑲᓇᐃᔮᑦ 
ᐃᓕᓐᓂᐊᖅᓯᒪᔭᕆᐊᖃᓲᖑᒻᒪᑕ 
ᓯᓚᑦᑐᖅᓴᕐᕕᖕᒥ ᓯᓚᑦᑐᖅᓴᕐᕕᕐᔪᐊᓂᓪᓘᓐᓃᑦ. 
ᐃᖅᑲᓇᐃᔮᖅᑖᕐᓂᐊᕐᓗᓂ, ᐃᓕᓐᓂᐊᖅᓯᓐᓈᑦ 
ᐃᖅᑲᓇᐃᔭᕆᐊᖃᑐᐃᓐᓇᕆᐊᖃᖅᐳᑎᑦ.  
ᐃᖅᑲᓇᐃᔭᕆᐊᒃᓴᖅ ᐅᔭᕋᖕᓂᐊᕐᕕᖕᒥ 
ᐃᓱᒪᓚᐅᖅᓯᒪᕕᑦ?

ᐃᓕᓐᓂᐊᖅᓯᓐᓈᑦ 
ᐃᖅᑲᓇᐃᔭᕐᓂᖅ  
ᐃᓕᓐᓂᐊᖅᐸᓪᓕᐊᖃᑦᑕᖅᐳᑦ 
ᐃᓕᑦᑎᕙᓪᓕᐊᓪᓗᑎᒃ 
ᐃᖅᑲᓇᐃᔭᖅᓯᓐᓈᑦ.

ᐃᖅᑲᓇᐃᔭᕈᓐᓇᖅᐳᑎᑦ 
ᓴᓇᔭᐅᓂᐊᖅᑐᓂᒃ 
ᑎᑎᕋᐅᔭᖅᑎᐅᓂᕐᒥ
ᐅᔭᕋᖕᓂᐊᕐᕕᖕᓂ ᓴᓇᔭᐅᓂᐊᖅᑐᓂᒃ 
ᑎᑎᕋᐅᔭᖅᑏᑦ ᑲᒪᔨᐅᑎᑕᐅᓲᖑᕗᑦ ᐃᒡᓗᓂᒃ. 
ᓄᓇᐅᑉ ᐃᑭᐊᖓ ᐅᔭᕋᖕᓂᐊᕐᕕᐅᔪᕐᓗ 
ᐊᑦᑕᕐᓇᖏᒃᑲᓗᐊᕐᒪᖔᑦ ᐃᖅᑲᓇᐃᔭᖅᑐᓄᑦ 
ᐱᓕᕆᐊᖃᓲᖑᕗᑦ. ᐃᖅᑲᓇᐃᔭᕈᒪᒍᕕᑦ 
ᓴᓇᔭᐅᓂᐊᖅᑐᓂᒃ ᑎᑎᕋᐅᔭᖅᑎᐅᓗᑎᑦ 
ᐅᔭᕋᖕᓂᐊᕐᕕᖕᒥ, ᐃᓕᓐᓂᐊᕆᐊᖃᖅᐳᑎᑦ 
ᓯᓚᑦᑐᖅᓴᕐᕕᖕᒥ ᓯᓚᑦᑐᓴᕐᕕᒡᔪᐊᒥᓪᓘᓐᓃᑦ 
ᐃᓕᑦᑎᒐᔭᕋᕕᑦ ᓈᓴᐅᓯᕆᓂᕐᒥᒃ 
ᖃᓄᖅᑑᕋᕈᓐᓇᕐᓂᕐᒥᒡᓗ. 

ᐊᐅᓚᑦᑎᔨᐅᔪᓐᓇᖅᐳᑎᑦ 
ᐊᐅᓚᓲᓂᒃ
ᐊᐅᓚᓲᑦ ᐊᑐᖅᑕᐅᓲᑦ ᐅᔭᕋᖕᓂᐊᕐᕕᖕᓂ 
ᖃᐅᔨᒪᓂᖃᕆᐊᖃᓲᖑᒻᒪᑕ ᐊᐅᓚᑦᑕᕆᐊᖓ. 
ᐃᓕᓐᓂᐊᖅᓯᒪᔭᕆᐊᖃᓲᖑᕗᑦ 
ᐊᐅᓚᑦᑎᐊᕐᓂᕐᒥᒃ ᐊᑦᑕᕐᓇᖏᓪᓗᓂ. ᐅᕝᕙ 
ᐅᑯᐊ ᐃᖅᑲᓇᐃᔮᕆᔪᓐᓇᖅᑕᑎᑦ ᐊᐅᓚᓲᓂᒃ 
ᐱᓕᕆᐊᖃᕈᒪᒍᕕᑦ:

ᓄᓇᓯᐅᑎᓂᒃ ᐊᐅᓚᑦᑎᔨ

ᖃᓗᕋᐅᑎᓂᒃ 
ᐊᐅᓚᑦᑎᔨ

ᑲᐃᕘᑎᓂᒃ ᐊᐅᓚᑦᑎᔨ

ᖄᖅᑕᔫᓕᕆᔨ, 
ᖄᖅᑕᔫᓂᒃ ᐅᔭᕋᖕᓄᑦ 
ᐊᑐᖅᑕᐅᓲᓂᒃ 

ᐃᖅᑲᓇᐃᔭᕈᓐᓇᖅᐳᑎᑦ 
ᓯᖁᓪᓗᐃᕕᖕᒥ 
ᐅᔭᕋᖕᓂᐊᕐᕕᒐᓚᖕᓂ, ᐅᔭᕋᖕᓂᐊᖅᑕᐅᔪᑦ 
ᓄᓇᒥ ᓯᖁᓪᓗᖅᑕᐅᔭᕆᐊᖃᓲᖑᒻᒪᑕ 
ᒥᑭᑦᑑᑕᐅᓕᖅᑎᑕᐅᓪᓗᑎᒃ. ᐃᖅᑲᓇᐃᔭᖅᑏᑦ 
ᓯᖁᓪᓗᐃᕕᖕᓃᓲᑦ ᓯᖁᓪᓗᐃᓲᓂᒃ 
ᐅᔭᕋᖕᓂᒃ, ᓴᕕᕋᔭᒃᓴᓕᕆᓲᖑᒻᒪᑕ, 
ᐊᓪᓛᑦ ᐊᐅᒃᑎᑦᑎᓪᓗᑎᒃ ᑯᕕᓯᓪᓗᑎᒡᓗ 
ᒎᓗᓂᒃ. ᐃᓕᓐᓂᐊᖅᓯᒪᔭᕆᐊᖃᖅᐳᑎᑦ 
ᐊᔪᖏᑦᑕᕆᐊᖃᕋᕕᑦ ᐊᐅᓚᑦᑎᓂᕐᒥᒃ, 
ᑲᒪᑦᑎᐊᕐᓂᕐᒥᒃ, ᓴᓇᓂᕐᒥᒡᓗ ᐊᐅᓚᓲᕐᔪᐊᕌᓗᖕᓂᑦ.

ᐃᖅᑲᓇᐃᔭᕈᓐᓇᖅᐳᑎᑦ 
ᕿᓂᕐᓂᕐᒥᒃ
ᕿᓂᖅᑎᐅᓪᓗᓂ ᓇᓂᓯᔭᕆᐊᖃᕋᔭᖅᐳᑎᑦ 
ᐅᔭᕋᓐᓂᐊᕐᕕᐅᓂᐊᖅᑐᒥᒃ. ᓲᕐᓗ, 
ᐅᔭᕋᒃᓯᐅᖅᑎᑦ, ᐅᔭᕋᖕᓂᐊᖅᑏᓪᓗ 
ᕿᓂᖅᐸᖕᒪᑕ ᓄᓇᒥ ᐅᔭᕋᖕᓂᒃ. ᐅᔭᕋᒃᓯᐅᖅᑎᑦ 
ᓯᓚᑦᑐᖅᓴᕐᕕᒡᔪᐊᓅᓲᖑᕗᑦ ᐃᓕᓐᓂᐊᕆᐊᖅᑐᑎᒃ 
ᖃᓄᖅ ᐅᔭᕋᐃᑦ ᐱᖖᒍᓲᖑᒻᒪᑕ ᓄᓇᕐᔪᐊᒥ. 
ᐅᔭᕋᖕᓂᐊᖅᑎᑦ ᐅᔭᕋᖕᑎᐊᕙᒃᓯᐅᖅᐸᒃᐳᑦ ᓄᓇᒥ 
ᐃᓕᓐᓂᐊᖅᑎᑕᐅᓪᓗᑎᒃ ᓄᓇᕗᑦ ᒐᕙᒪᒃᑯᓐᓂᒃ.  

ᐹᑭᕋᐃᓇᓱᐊᕋᔅ
ᐆᒪᔪᕐᔪᐊᖅ ᑖᓐᓇ ᑕᐃᔭᐅᔪᖅ ᐹᑭᕋᐃᓇᓱᐊᕋᔅ. 
ᐃᓚᖃᓚᐅᖅᑐᖅ ᑐᕋᐃᓯᐅᕋᑖᑉᔅ-ᓂᒃ. ᑎᓴᒪᓄᑦ ᓂᐅᓄᑦ 
ᐱᓱᓲᖑᓚᐅᖅᑐᖅ. ᓂᐊᖅᑯᒃᑭᐊᓘᓚᐅᖅᑐᖅ, ᑎᓯᔪᒥᒃ 
ᓴᐅᓂᖃᓚᐅᕐᒥᔪᖅ ᖃᐅᖓᑕ ᖁᓛᒍᑦ.

ᐹᑭᕋᐃᓇᓱᐊᕋᔅ ᐋᓪᐴᑕᐅᑉ ᐅᐊᖕᓇᖓᓂᒥᐅᑕᐅᓚᐅᖅᓯᒪᔪᖅ 
ᐊᓛᔅᑲᒥᓪᓗ. ᐱᕈᖅᑐᖅᑎᐅᓚᐅᖅᑐᖅ. 
ᐸᖅᑭᒃᓯᔪᓐᓇᖅᑐᒃᓴᐅᓚᐅᖅᑐᖅ ᕿᑐᕐᖓᖏᓐᓂᒃ, ᒫᓐᓇ 
ᓇᓄᖅᑎᑐᑦ ᑐᒃᑐᑎᓪᓗ.

ᐹᓯᔅ
ᐹᑭᕋᐃᓇᓱᐊᕋᔅ ᓴᐅᓂᕐᔪᐊᖓ 
ᑕᐃᔭᐅᓚᐅᖅᑐᖅ “ᐹᔅ.” “ᐹᔅ” 
ᐃᔾᔪᔪᐊᓗᒃ ᓴᐅᓂᖅ ᓂᐊᖁᐊᓂᑦ. 
ᒫᓐᓇ ᐆᒪᔪᑦ ᐅᑭᐅᖅᑕᖅᑐᒥ 
ᐹᔅ-ᖃᕆᕗᑦ. ᓲᕐᓗ, ᓇᒡᔪᐊᓘᒃ 
ᓄᐃᓴᓲᒃ ᐊᖑᓴᓪᓘᑉ ᐅᒥᖕᒪᐅᑉ 
ᓂᐊᖁᐊᓂ ᑕᐃᔭᐅᒻᒥᔫᒃ ᐹᔅ-ᓂᒃ.

ᓇᓄᖅᓱᐊᕋᔅ
ᐆᒪᔪᕐᔪᐊᖅ ᑖᓐᓇ ᑕᐃᔭᐅᔪᖅ ᓇᓄᖅᓱᐊᕋᔅᒥᒃ. 
ᖃᐅᔨᓴᖅᑎᓂᒃ ᐊᑦᑎᖅᑕᐅᓯᒪᔪᖅ ᒫᓐᓇ 
ᓇᓅᔪᓂᒃ ᓇᓂᔭᐅᓲᓂᒃ ᓇᓄᓕᖕᓂ. 
ᓇᓄᖅᓱᐊᕋᔅ ᐃᓚᖃᓚᐅᖅᐳᖅ ᑐᕌᓇᓱᐊᕋᔅ 
ᕆᐊᒃᔅ-ᓂᒃ. ᑐᕌᓇᓱᐊᕋᔅᖑᔮᓚᐅᖅᑐᒃᓴᐅᔪᖅ 
ᒥᑭᓐᓂᖅᓴᑐᐃᓐᓇᐅᓪᓗᓂ.

ᐆᒪᔪᕐᔪᐊᖅ ᐅᓇ ᓂᕿᑐᖅᑎᐅᔪᒃᓴᐅᓚᐅᖅᑐᖅ, 
ᓂᕆᕙᒃᑐᕕᓂᖅ ᐊᖑᑕᖏᓐᓂᒃ 
ᐆᒪᔫᖃᑎᖏᓐᓂᒃ.

ᖃᐅᔨᓴᖅᑏᑦ ᓴᐅᓂᕈᕐᓂᑯᓂᒃ ᐆᒪᔪᕕᓂᕐᓂᒃ 
ᕿᓂᖃᑦᑕᓕᖅᐸᓪᓕᐊᒻᒪᑕ ᐅᑭᐅᖅᑕᖅᑐᒥ. 
ᖃᐅᔨᒪᖏᓐᓇᑦᑕ ᐆᒪᔪᖅᑕᖃᓚᐅᕐᓂᕐᒪᖔᑦ 
ᖃᓄᐃᑦᑐᓂᒃ ᐅᑭᐅᖅᑕᖅᑐᒥ! 

ᐆᒪᔪᕐᔪᐊᑦ 
ᐅᑭᐅᖅᑕᖅᑐᒥ
ᐆ ᒪᔪᑦ ᐊᔾᔨᒌᖏᑦᑑᑕᐅᒻᒪᑕ ᒫᓐᓇ 

ᐅᑭᐅᖅᑕᖅᑐᒥ. ᑭᓯᐊᓂ ᖃᐅᔨᒪᕕᑦ 
ᐊᕐᕌᒍᑦ ᒥᓕᐊᓐ ᖄᖏᖅᓯᒪᓕᖅᑐᑦ, 

ᐊᔾᔨᒋᖖᒋᑦᑎᐊᒻᒪᕆᑦᑕᖏᓐᓂᒃ 
ᐆᒪᔪᖃᓚᐅᖅᓯᒪᖕᒪᑦ ᒫᓂ?

ᐆᒪᔪᕐᔪᐊᑦ ᒫᓂᒥᐅᑕᐅᓚᐅᖅᓯᒪᒻᒪᑕ 
ᐃᓄᒃᑕᖃᓚᐅᔾᔮᑎᓐᓇᒍᑦ. ᐆᒪᔪᕐᔪᐊᑦ 
ᓄᓇᕐᔪᐊᕐᒥ ᓇᒥᑐᐃᓐᓈᑦᑎᐊᓚᐅᖅᓯᒪᕗᑦ, 
ᐱᖃᓯᐅᑦᑐᒍ ᐅᑭᐅᖅᑕᖅᑐᒥ! ᐆᒪᔪᕐᔪᐊᑦ 
ᐅᑭᐅᖅᑕᖅᑐᒦᓚᐅᖅᓯᒪᔪᑦ ᖄᖏᖅᓯᒪᓕᖅᑐᑦ 
ᐊᕐᕌᒍᑦ 65 ᐊᒻᒪᓗ 100 ᒥᓕᐊᓐ.

6°C

ᐆᒪᔪᕐᔪᐊᑦ ᑖᓐᓇ ᑕᐃᔭᐅᔪᖅ ᐅᒡᕈᓐᓈᓗᒃ 
ᑰᒃᐱᑭᐊᓐᓯᔅ. ᓯᒡᒍᖃᓚᐅᖅᓯᒪᔪᖅ ᒥᑎᖅᑐᑦ. 
ᐱᕈᖅᑐᖅᑎᐅᓚᐅᖅᓯᒪᔪᖅ, ᐱᕈᖅᑐᐃᓐᓇᓂᒃ 
ᓂᕿᖃᓚᐅᖅᓯᒪᔪᖅ. ᓂᕿᖃᖅᐸᓚᐅᖅᓯᒪᔪᖅ 
ᐊᕚᓚᕿᐊᓂᒃ, ᓇᐹᖅᑐᐃᑦ ᐊᕙᓚᖓᔪᖏᓐᓂᒃ, 
ᐳᔪᓂᓪᓗ. 

ᐅᒡᕈᓐᓈᓗᒃ ᐊᖏᓂᖃᓚᐅᖅᓯᒪᔪᖅ 9 
ᒦᑐᓂᒃ. ᓇᓄᑦ ᐱᖓᓱᑦ ᓇᖏᖅᑐᑎᑐᑦ 
ᑐᑭᓕᕇᒃᓯᒪᓪᓗᑎᒃ!

ᓴᐅᓂᖕᒋᑦ ᓇᓂᔭᐅᓯᒪᔪᑦ ᖁᒃᓯᒃᑐᒥ ᕿᑭᖅᑕᒥ. 
ᓄᓇᕐᔪᐊᑉ ᐅᐊᓐᓇᖕᒐᓂ ᓇᓂᔭᐅᓯᒪᔪᑐᐊᖅ 
ᐅᓪᓗᒥᒧᑦ. 

ᐅᒡᕈᓐᓈᓗᒃ

ᒫᓐᓇᑎᑐᑦ, ᐅᑭᐅᖅᑕᖅᑐᖅ 
ᑖᑯᑖᒃᑳᓘᓚᐅᕐᒪᑦ 
ᐅᑭᐅᒃᑯᑦ ᓯᕿᓐᓂᖅᐸᒃᑐᓂ 
ᐊᐅᔭᒃᑯᑦ. ᐃᒫᒃ ᑐᑭᓕᒃ 
ᐅᑭᐅᖅᑕᖅᑐᒥᐅᑦ ᐆᒪᔪᕐᔪᐊᑦ 
ᑖᖅᓯᐅᖅᐸᓚᐅᖅᓯᒪᒋᕗᑦ 
ᑕᐅᕕᒡᔪᐊᒥ.

ᐅᑭᐅᖅᑕᖅᑐᖅ ᑭᓯᐊᓂ ᒫᓐᓇᑐᑦ 
ᓂᒡᓚᓱᒃᑐᐊᓘᓚᐅᖅᓯᒪᖖᒋᓚᖅ. ᑕᐃᔅᓱᒪᓂᓕ, 
ᐅᖅᑰᓂᕆᒡᒍᓚᐅᖅᓯᒪᔭᖓ 6°C. ᐱᕈᖅᑐᑦ 
ᐊᒥᓲᓂᖅᓴᐃᑦ ᐱᕈᖅᐸᓚᐅᖅᓯᒪᔪᑦ, 
ᐊᓪᓛᑦ ᓇᐹᖅᑐᑦ! ᐆᒪᔪᕐᔪᐊᑦ 
ᐆᒪᓇᓱᐊᕆᐊᖃᓚᐅᖅᓯᒪᖖᒋᓚᑦ ᐃᔾᔨᐊᓗᖕᒥ 
ᐅᕙᑦᑎᑐᑦ ᒫᓐᓇ. ᐆᒪᔪᓐᓇᖅᐸᓚᐅᖅᓯᒪᔪᑦ 
ᐊᐳᑎᖃᖅᑎᓪᓗᒍ ᐅᑭᐅᒃᑯᑦ. 

ᐃᒡᓗᕋᓛᑉ ᖁᓛ 
ᐋᖅᑭᒃᓱᕆᐊᖅᑐᓚᐅᕐᓚᕗᑦ?

ᖃᓄᖅ 
ᑕᐃᑯᙵᕐᓂᐊᕋᑦᑕ?

ᐊᑖᑕᑦᓯᐊᓪᓗ ᐊᑐᓂ 
ᑎᓴᒪᓕᖃᖅᑐᒍᒃ. ᐊᒻᒪ ᐊᑦᑕᕕᑦ 
ᑎᓴᒪᓕᖓ ᐊᑐᕈᓐᓇᖅᖢᓯᔾᔪᒃ.

ᑭᓇᓕ ᐊᖁᓐᓂᐊᕐᒪᑦ, 
ᐃᓚᐃᔾᔭ ᐃᓕᓴᐱᓘᓐᓃᑦ?

ᐅᕙᖓ! ᐅᕙᖓ!

ᐱᖓᓲᒐᓗᐊᖅᐸᑕ 
ᑎᓴᒪᓖᑦ, ᐅᒥᐊᖅᑐᑦ 
ᓇᒃᓴᖅᑎᒋᔪᓐᓇᔾᔮᙱᑦᑐᒍᑦ.

ᑭᓱᒡᒋᕆᐊᖃᖅᐱᑕ?

ᐅᖅᓴᒋᐊᖅᑐᕆᐊᖃᕐᓂᐊᖅᑐᒍᑦ.

ᐅᕙᖓᐃ! ᑎᓴᒪᓖᑦ  
ᐊᑐᕐᓚᒍ, ᐊᒃᑲᒃ?

ᐄ, ᐊᖁᑦᑎᐊᕐᓂᐊᖅᐳᑎᑦ.

11

55 

66 

 ᐸᕐᓇᒃᑑᒃ ᓄᓇᒧᑦ ᐊᐅᓪᓚᕐᓂᐊᕋᒥᒃ

ᐃᓚᐃᔾᔭ ᐃᓕᓴᐱᓗ ᑕᖅᑭᐅᓚᐅᖅᑐᒥᒃ ᒥᑦᑎᒪᑕᓕᖕᒧᑦ 
ᓅᓚᐅᖅᑑᒃ. ᐃᖃᓪᓕᐊᖃᑕᐅᓂᐊᖅᑑᒃ ᐊᒃᑲᖓᑕ ᐅᒥᐊᖓᒍᑦ.

ᐊᐅᓚᐅᑎ ᓴᓇᒃᑲᓐᓂᕆᐊᓕᒃ. ᐅᓪᓗᒥ 
ᐅᒥᐊᖅᑐᕈᓐᓇᔾᔮᖅᑰᙱᑦᑐᒍᑦ.

ᐊᐃᑦᑖ!

ᐃᓛᒃ, ᓱᓕ 
ᐊᐅᓪᓚᕈᓐᓇᖅᑐᒍᑦ.

ᓯᓂᒃᑕᕐᓂᐊᕋᑕ 
ᐊᑕᐅᓯᐅᙱᑦᑐᒥᐅᑐᐃᓐᓇᕆᐊᖃᖅᖢᓂ. 
ᓯᓂᒡᕕᑦ ᐊᓪᓕᓂᕋᓛᓪᓗ ᓇᒃᓴᕐᓗᒋᑦ. 

ᐊᒻᒪ ᐅᓕᑦ, 
ᓂᒡᓕᓇᖅᑐᒃᑯᕕᒃ, 
ᐊᒻᒪᓗ ᐊᒥᕐᓂᒃ.

ᐃᒃᑯᐊᒃ ᑐᐱᕋᓛᒃ ᐱᓗᒋᒃ. 
ᑐᐱᓪᓚᑦᑖᖅ ᐊᖏᓗᐊᕐᒪᑦ 
ᑎᓴᒪᓕᖕᒧᑦ ᐅᓯᓕᐅᑎᔭᕆᐊᖓ.

ᓱᐴᔫᖃᕆᐊᖃᕐᓂᐊᖅᑐᒍᑦ.

ᐃᓚᐃᔾᔭ 
ᐃᓕᓴᐱᓗ
ᐃᓚᐃᔾᔭ 
ᐃᓕᓴᐱᓗ

ᐃᓕᖅᑯᓯᖅᐳᑦ

ᐊᑏ. ᑕᖁᐊᑦ ᐃᒥᖅᑕᐅᑎᓪᓗ 
ᐱᓂᐊᖅᐸᒃᑲ. ᒫᑯᓯ ᐊᓐᓄᕌᒃᑲᓐᓂᕐᓂᒃ 
ᖁᑭᐅᑎᒥᓪᓗ ᐅᓯᓕᐅᔾᔨᓂᐊᖅᐳᖅ. 
ᐃᓚᐃᔾᔭ, ᐅᖄᓚᐅᑎ, ᑕᒻᒪᕇᒃᑯᑦ 
ᓇᒦᑉᐳᖕᒑᕈᑎ ᐱᓗᒋᑦ.

ᐱᔭᕇᓕᖅᐳᒍᑦ! ᐅᓇ 
ᖁᑭᐅᑦ ᐅᓯᓕᐅᑎᒃᐸᑦ 
ᐊᐅᓪᓚᑐᐃᓐᓇᕆᐊᖃᓕᖅᐳᒍᑦ.

ᑎᓴᒪᓖᑦ 
ᐅᓯᓕᖅᓱᒃᑳᓗᐃᑦ.

ᐅᒥᐊᖅᑐᕐᕕᒃᑎᑐᑦ 
ᐅᖓᓯᒃᑐᒧᐊᖅᑎᒋᔾᔮᙱᑦᑐᒍᑦ, 
ᑭᓯᐊᓂ ᐸᕐᓇᒃᓯᒪᑦᑎᐊᕆᐊᖃᖅᑐᒍᑦ 
ᐊᑦᑕᕐᓇᕐᓂᐊᙱᒻᒪᑦ.

ᐅᑎᒧᑦ 
ᐊᖁᓛᖅᐳᖓ?

ᖃᐅᔨᓛᖅᐳᒍᑦ!

88 

ᖃᓄᖅ ᐅᑯᐊ 
ᑎᓴᒪᓕᖕᓄᐊᖅᑐᐃᓐᓇᐅᓂᐊᖅᑐᑦ?

ᐊᔪᕐᓇᔾᔮᙱᑦᑐᖅ. ᐊᑖᑕᑦᓯᐊᓪᓗ 
ᐃᓕᓐᓂᐊᖅᑎᓐᓂᐊᖅᐸᔅᓯᒃ.

ᐋᖅᑭᑦᑎᐊᖅᓯᒪᔭᕆᐊᓖᑦ. 
ᐅᖁᒪᐃᓐᓂᖏᑦ 
ᓈᒻᒪᒃᑎᒋᐊᕐᓗᒋᑦ. 
ᓈᒻᒪᙱᑉᐸᑦ 
ᐊᖁᑦᑕᕐᓂᔾᔮᙱᑦᑐᖅ.

“ᐃᓕᑉᐹᓪᓕᖅᑐᖓ, ᐊᒃᓱᕈᕈᕕᑦ, 
ᑕᐸᐃᕐᓇᖅᑐᓕᐅᕈᓐᓇᖅᑐᑎᑦ ᐱᔭᕇᕈᕕᑦ” 
ᑕᐃᒪᐃᓕᕗᖅ ᐹ ᔫᓯᐱ, ᓴᓇᖖᒍᐊᖅᑎ 
ᑭᖖᒐᕐᒥᐅᑕᖅ.  ᑖᒃᑯᑎᒎᓇᖅ ᐊᒥᓱᓂᒃ 
ᓴᓇᖃᑦᑕᖅᓯᒪᔪᖅ ᒪᒃᑯᒃᑑᓪᓗᓂ.  
ᐃᓐᓇᐅᓕᖅᑐᖅ, ᒪᒃᑯᒃᑐᓂᒃ 
ᐃᓕᓐᓂᐊᖅᑎᑦᑎᖃᑦᑕᖅᑐᖅ ᑕᐸᓇᖅᑐᓂᒃ 
ᓴᓇᖖᒍᐊᖅᑏᑦ ᑲᑐᔾᔨᖃᑎᒌᖕᒋᓂᒃ.

ᐊᕕᒃᑐᖅᓯᒪᔪᑦ ᒪᒃᑯᒃᑐᑦ ᐊᔾᔨᒌᖖᒋᑦᑐᓂᒃ 
ᐱᓕᕆᖃᑎᒌᖃᑦᑕᖅᑐᑦ.  ᑕᒪᒃᑯᐊ 
ᐱᓕᕆᐊᖑᔪᑦ ᓇᓂᑐᐃᓐᓇᖅ ᑕᑯᔪᓐᓇᖅᑕᕗᑦ 
ᑲᓇᑕᒥ.  ᐃᒡᓗᓕᖕᒥ, ᓴᓇᖖᒍᐊᖅᖢᑎᒃ 
ᖃᒧᑎᐅᑉ ᓇᐳᖏᓐᓂᒃ ᐊᑐᖅᖢᑎᒃ.  
ᐱᐅᔫᑎᐊᓗᖕᓂᒃ ᐊᒥᐊᕆᖃᑦᑕᖅᓯᒪᖕᒥᔪᑦ 
ᓄᓇᓕᖕᓂ ᓴᓂᒃᑯᕕᖕᓂᒃ ᑭᖖᒐᕐᓂ, ᐊᒻᒪᓗ 
ᐊᖏᔫᑎᐊᓗᖕᓂᒃ ᐊᒥᐊᕆᖃᑦᑕᖅᓯᒪᒋᓪᓗᑎᒃ 
ᑐᕌᓐᑐᒥ, ᐋᑐᕚᒥ, ᐊᒻᒪᓗ ᒪᓐᑐᕆᐊᒥ.ᐊ ᒥᓱᐊᓗᖕᓂᒃ ᓴᓇᖖᒍᐊᖅᓯᑎᑕᖃᐅᖅᐳᖅ 

ᓄᓇᕗᒻᒥ.  ᓄᓇᕗᒻᒥᐅᑦ ᓴᓇᖖᒍᐊᑎᖏᑦ 
ᑕᐸᓇᖅᑐᓂᒃ ᓴᓇᖖᒍᐊᖅᑏᑦ 

ᑲᑐᔾᔨᖃᑎᒌᖑᓂᕋᖅᑕᐅᕗᑦ.  ᑕᐸᓇᖅᑐᓂᒃ 
ᓴᓇᖖᒍᐊᖅᑏᑦ ᑲᑐᔾᔨᖃᑎᒌᖏᑦ ᐊᖅᑯᑕᐅᓪᓗᑎᒃ 
ᑲᑎᑎᑕᐅᕙᒃᐳᑦ ᓴᓇᖖᒍᐊᖅᑏᑦ ᒪᒃᑯᒃᑐᑦ.

ᑖᒃᑯᐊ ᑲᑐᔾᔨᖃᑎᒌᑦ ᑭᖖᒐᕐᓃᑉᐳᑦ.  ᑕᐸᓇᖅᑐᑦ 
ᓴᓇᖖᒍᐊᖅᑏᑦ ᑲᑐᔾᔨᖃᑎᒌᖏᑦ ᐊᖅᑯᑕᐅᓪᓗᑎᒃ 
ᐃᓕᓐᓂᐊᓯᓐᓈᖅ ᑲᑎᒪᑎᑕᐅᖃᑦᑕᖅᐳᑦ ᒪᒃᑯᒃᑐᑦ 
ᐊᑎᓕᐅᖃᑕᐅᔪᒪᑐᐊᕈᑎᒃ.  ᐃᒪᐃᑦᑐᓂᒃ 
ᐃᓕᓐᓂᐊᖅᑎᑦᑎᖃᑦᑕᖅᓯᒪᔪᑦ:

●● ᐊᒥᐊᕆᒋᐅᖅᓴᓗᑎᒃ ᐊᖏᔫᑎᓂᒃ 
ᐊᔾᔨᖖᒍᐊᓂᒃ (ᐊᖏᔪᐊᓗᖕᓂᒃ 
ᐊᔾᔨᖖᒍᐊᓕᐅᕐᓗᑎᒃ ᐊᑭᓐᓇᕐᒥ)

●● ᐊᔾᔨᓕᐅᕆᒋᐅᖅᓴᓗᑎᒃ
●● ᐱᖅᑯᓯᑐᖃᖅᑎᑐᑦ ᑎᑎᖅᑐᒐᕐᓂᖅ 
ᐊᒥᓱᕈᖅᑎᑕᐅᓇᔭᖅᑐᓂᒃ

●● ᓇᖕᒥᓂᖅ ᓴᓇᒋᐅᖅᓴᓂᖅ 
ᑎᑎᕋᐅᔭᕐᕕᒋᖃᑦᑕᕐᓂᐊᖅᑕᕐᓂᒃ

●● ᓂᔾᔭᐅᓯᐅᕆᐅᖅᓴᕐᓂᖅ, ᓲᕐᓗ ᓱᐴᒐᕐᓂᒃ 
ᐊᒻᒪᓗ ᐊᓇᐅᑕᒐᕐᓂᒃ

●● ᐊᓐᓄᕌᕐᓗᓕᐅᕆᐅᖅᓴᓂᖅ

ᓴᓇᖖᒍᐊᕐᓂᖅ ᐃᓱᒪᒧᑦ 
ᐋᖅᑭᒋᐊᕈᑕᐅᔪᖅ, 
ᖁᕕᐊᓇᖅᖢᓂᓗ ᐊᒻᒪᓗ 
ᓴᓇᓕᒻᒪᒃᓴᕐᓂᐅᓪᓗᓂ 
ᓴᓇᔭᐅᓯᒪᖖᒋᑦᑐᓂᒃ.  

ᖁᕕᐊᓐᓃᑦ, ᓂᖖᒐᐅᒪᓃᑦ, 
ᐅᐃᒻᒪᒃᓯᒪᓃᓪᓗ ᑎᑎᕋᐅᔭᕐᓂᒃᑯᑦ 
ᓴᖅᑭᑦᑎᒍᓐᓇᖅᑕᐃᑦ.  ᓴᓇᖖᒍᐊᕐᓂᖅ 
ᐱᔭᕐᓂᖖᒋᑦᑐᖅᓯᐅᕐᓂᕐᓄᑦ 
ᐋᖅᑭᒋᐊᕈᑕᐅᔪᓐᓇᕐᒥᔪᖅ.  
ᓴᓇᖖᒍᐊᕐᓂᒃᑯᑦ ᐃᒃᐱᒋᔭᑎᑦ ᐱᐅᔪᒧᑦ 
ᓵᑎᑦᑐᓐᓇᖅᑕᑎᑦ. ᓴᓇᖖᒍᐊᕐᓂᒃᑯᑦ 
ᐃᓕᑉᐹᓪᓕᕈᑎᖃᕈᓐᓇᖅᑐᑎᑦ 
ᖁᕕᐊᓲᑎᖃᕈᓐᓇᖅᑐᑎᓪᓗ ᑭᖑᓂᕐᓂ 
ᖃᓄᐃᓕᐅᕐᓂᑯᕕᓂᕐᓂᒃ ᐊᒻᒪᓗ 
ᐱᖅᑯᓯᑐᖃᕐᓂᒃ.  ᓴᓇᖖᒍᐊᕐᓂᒃᑯᑦ 
ᐃᓄᖕᓂᒃ ᐱᖅᑯᓯᑐᖃᕐᓂᕐᓗ 
ᓄᓇᕐᔪᐊᓕᒫᒥ ᐊᑐᖅᑕᐅᖃᑦᑕᖅᑐᓂᒃ 
ᐃᓕᑉᐹᓪᓕᕈᓐᓇᕐᒥᔪᑎᑦ.

ᑭᖖᒐᕐᓂ ᓴᓇᖖᒍᐊᖅᑏᑦ ᑲᑐᔾᔨᖃᑎᒌᖏᑦ ᒪᒃᑯᒃᑐᓄᑦ

2017−ᒥ, ᓴᓇᖖᒍᐊᖅᑏᑦ ᑲᑐᔾᔨᖃᑎᒌᖏᑦ 
ᑕᑯᒃᓴᐅᑎᑦᑎᓚᐅᖅᓯᒪᔪᑦ ᐊᓐᑎᐅᕆᔪᒥ 
ᑕᑯᔭᒐᖃᕐᕕᖕᒥ ᑐᕌᓐᑐᒥ.  ᓴᓇᔭᖏᑦ 
ᑕᐃᒎᓯᖃᓚᐅᖅᑐᑦ ᑭᖖᒐᕐᓂ ᓯᕗᓂᒃᓴᑦᑎᓐᓂᑦ 
ᖃᒧᑕᐅᔭᐅᓛᖅᑐᑦ.  ᑖᒃᑯᐊ ᑲᑐᔾᔨᖃᑎᒌᑦ 
ᓴᓇᖖᒍᐊᓚᐅᖅᑐᑦ ᐃᖅᑲᐅᒪᔭᐅᔪᓐᓇᕐᓂᐊᕐᒪᑦ 
ᐲᑕ ᐱᑦᓯᐅᓛᑉ ᐃᓕᓐᓂᐊᕐᕕᐊᓗᒃ, ᑕᐃᒪᖕᒐ 
ᐃᑭᓚᐅᖅᓯᒪᖕᒪᑦ 2015−ᖑᑎᓪᓗᒍ.  
ᐱᓕᕆᐊᑦ ᐃᒪᐃᓕᖓᓚᐅᖅᑐᖅ:

●● ᒪᒃᑯᒃᑐᑦ ᓴᓇᖖᒍᐊᖅᑏᑦ ᒥᑭᔫᑎᓂᒃ 
ᖃᒧᑕᐅᔭᖖᒍᐊᕐᓂᒃ ᓴᓇᓚᐅᖅᑐᑦ 
ᒪᕐᕋᐅᔮᖅᑐᓂᒃ ᐊᑐᖅᖢᑎᒃ.

●● ᑲᑐᔾᔨᖃᑎᒌᑦ ᓴᓇᔭᕕᓂᕐᒥᓂᒃ 
ᐊᔾᔨᓕᐅᕆᓚᐅᖅᑐᑦ.

●● ᐊᔾᔨᓕᐊᕕᓂᖏᑦ ᖃᕆᓴᐅᔭᕐᒧᑦ 
ᐃᓕᐅᖅᑲᖅᑕᐅᓚᐅᖅᑐᑦ. 

●● ᖃᕆᓴᐅᔭᑦ ᐃᓚᒃᓴᖏᓐᓂᒃ 
ᐊᑐᖅᖢᑎᒃ ᐊᔾᔨᖖᒍᐊᑦ 
ᐱᓪᓚᑦᑖᖖᒍᖅᑰᔨᓕᖅᑎᑕᐅᓚᐅᖅᑐᑦ.

●● ᑖᒃᑯᐊ ᒪᕐᕋᐅᔭᓂᒃ ᓴᓇᓚᐅᖅᑕᖕᒋᑦ 
ᐋᖅᑭᐅᒪᓂᖏᑦ ᐊᑐᖅᖢᑎᒃ 
ᓴᓇᓕᓚᐅᖅᑐᑦ ᓴᕕᒃᓴᐅᔮᖅᑐᓂᒃ.  
ᑕᐃᒃᑯᐊ ᓴᕕᒃᓴᐅᔮᖅᑐᑦ ᐱᔭᐅᓚᐅᖅᑐᑦ 
ᐲᑕ ᐱᑦᓯᐅᓛᑉ ᐃᓕᓐᓂᐊᕐᕕᐊᓗᐊᑕ 
ᐊᒥᐊᒃᑯᖏᓐᓂᑦ.

ᑕᐃᒪᓐᓇ ᓴᓇᖖᒍᐊᓂᒃ ᑐᓂᓯᓂᕐᓗ 
ᐃᓚᓕᐅᑎᑎᑦᑎᒃᑲᓐᓂᓲᖑᕗᖅ 
ᓄᓇᖅᑲᑎᑦᑎᖕᓄᑦ ᐊᒻᒪᓗ ᐃᓕᖕᓂᖖᒑᖅᑐᓂᒃ 
ᑐᓂᓯᔪᓐᓇᖅᑐᑎ ᓴᓇᓯᒪᔭᕐᓂᒃ ᐊᓯᖕᓄᑦ.  
ᐃᒃᐱᖕᓂᐊᔭᑎᑦ ᐱᔭᕐᓂᖖᒋᑦᑐᑦ ᐊᒻᒪᓗ 
ᖃᓄᐃᓕᖓᓂᑎᑦ ᐊᑲᐅᖖᒋᑦᑐᑦ ᑕᐃᒪᓐᓇ 
ᐋᖅᑭᒋᐊᕈᓐᓇᖅᑕᑎᑦ.  ᐊᒃᓱᐊᓗᒃ 
ᖁᕕᐊᓇᕆᓪᓗᓂ. 

ᑐᑭᓯᒃᑲᓐᓂᕈᒪᒍᕕᑦ  
ᑕᑯᒋᐊᕐᓗᒍ   

www.embassyofimagination.com  

ᖃᐅᔨᒪᕕᑦ? 
ᑭᖖᒐᐃᑦ ᐃᓛᓐᓂᒃᑯᑦ ᑕᐃᔭᐅᓲᖅ 
ᐃᓄᐃᑦ ᓴᓇᖖᒍᐊᒐᖃᕐᕕᐅᓛᖕᒍᓂᖕᒐᓂ.  
ᓄᓇᕐᔪᐊᓕᒫᒥ ᖃᐅᔨᒪᔮᕆᔭᐅᔪᖅ 
ᐊᒥᐊᕆᓯᑎᐅᓂᖏᓐᓄᑦ, 
ᓴᓇᖖᒍᐊᒃᑲᐅᓂᖏᓐᓄᑦ,  
ᐊᒻᒪᓗ ᐅᓄᖅᑐᓕᐅᒐᒃᓴᕐᓂᒃ 
ᑎᑎᖅᑐᒐᖅᓯᒪᔭᒥᓂᓪᓗ. ᐊᒥᓱᑦ 
ᑭᖖᒐᕐᒥᐅᑦ ᓂᐅᕐᕈᑎᖃᓲᑦ 
ᓴᓇᖖᒍᐊᖅᑕᒥᓂᒃ.  ᐃᓚᖏᑦ 
ᐃᖅᑲᓇᐃᔮᓪᓚᕆᓖᑦ 
ᓴᓇᖖᒍᐊᖅᑎᐅᓂᕐᒥᒃ. 
ᐊᓯᖏᓐᓄ ᓴᓇᖖᒍᐊᕐᓂᖅ 
ᐃᖅᑲᓇᐃᔮᒃᑲᓐᓂᕆᔭᐅᔪᖅ, 
ᐅᕝᕙᓘᓐᓃᑦ ᓱᓕᕆᔭᒃᓴᖃᕈᓐᓃᕌᖓᒥᒃ 
ᓴᓇᖖᒍᐊᓯᓲᖑᓪᓗᑎᒃ.  
ᖃᐅᔨᒪᔭᐅᑦᑎᐊᖅᑐᑦ ᑭᖖᒐᕐᒥᐅᑦ 
ᐃᓚᖃᖅᐳᑦ ᕿᓐᓄᐊᔪᐊᖅ ᐋᓯᕙᖕᒥᒃ 
ᐊᒻᒪᓗ ᐸᓪᓗ ᐳᓪᓚᒻᒥᒃ.

ᑖᓐᔭ ᑕᒑᖅ ᐃᓅᓚᐅᖅᓯᒪᔪᖅ 
ᐃᖃᓗᒃᑑᑦᑎᐊᕐᒥ, 
ᐃᓕᓐᓂᐊᕆᐊᖅᑎᑕᐅᓚᐅᖅᓯᒪᔪᖅ 
ᔭᓗᓇᐃᒧᑦ. ᒪᒃᑯᒃᖢᓂ, 
ᐊᒃᓱᕈᕐᓇᖅᑐᑎᒎᖃᑦᑕᕐᓂᑯᒃ. ᐅᖃᖅᓯᒪᔪᖅ 
ᖃᓂᒃᓴᓚᐅᖏᓐᓂᕐᒥᓂᒃ ᐃᓄᐃᑦ 
ᐃᓕᖅᑯᓯᑐᖃᖓᓄᑦ ᓱᕈᓯᐅᓪᓗᓂ 
ᐊᑯᓂᐊᓗᒃ ᑎᑭᐅᑎᓇᓱᓚᐅᖅᑐᖅ ᒫᓐᓇ 
ᐊᑐᓕᖅᑕᒥᓄᑦ. 

ᑕᒑᖅ ᑲᑕᔾᔭᖃᑎᖃᖃᑦᑕᖏᑦᑐᖅ 
ᐃᓕᖅᑯᓯᑐᖃᑎᒍᑦ. ᐃᓄᑑᓪᓗᓂ 
ᐃᖖᒋᖔᖃᑦᑕᖅᑐᖅ ᐱᖃᑎᖃᕐᓇᓂ. 
ᐅᔾᔨᖅᓱᐃᓐᓇᖃᑦᑕᖅᑐᖅ 
ᐅᖃᐅᓯᖃᕆᐊᖃᓕᕌᖓᑦ 
ᐊᔾᔨᒋᔭᐅᖏᓐᓂᕋᖅᖢᓂᐅᒃ 
ᑲᑕᔾᔭᕈᓯᓂ. ᐱᕕᒡᔪᐊᖑᓗᐊᕈᑎᒋᔭᖓ 
ᑕᒪᑐᒪ ᖃᐅᔨᒪᔭᐅᓗᐊᓕᖅᑎᓪᓗᒍ 
ᓇᒥᑐᐃᓐᓇᖅ ᓄᓇᕐᔪᐊᕐᒥ. ᐊᒥᓱᐊᓗᐃᑦ 
ᑐᓵᓚᐅᖅᓯᒪᖏᒻᒪᑕ ᑲᑕᔾᔭᖅᑐᓂᒃ 
ᑭᓯᐊᓂ ᑖᓐᔭ ᑕᒑᑉ ᐃᖖᒋᐅᑎᖏᓐᓂᒃ 
ᑐᓴᕋᕐᓈᓕᕌᖓᑕ. ᖃᐅᔨᒪᖁᔨᖃᑦᑕᖅᑐᖅ 
ᓄᓇᕘᒥ ᐃᓄᐃᑦ ᑲᑕᔾᔭᕈᓯᖏᓐᓂᒃ 
ᑭᖑᕝᕕᖅᓯᓇᓱᖏᓐᓂᕐᒥᓂᒃ.  ᓇᖕᒥᓂᕐᓕ 
ᓂᐱᓕᐊᒥᓂᒃ ᓴᓇᖃᑦᑕᕐᒪᑦ 
ᐃᓱᒪᑐᐃᓐᓇᕐᒥᒍᑦ.

ᑖᓐᔭᐅᑉ ᐃᖖᒋᒐᓕᐊᖏᑦ 
ᐃᖖᒋᐅᓯᐅᖃᑦᑕᖏᑦᑐᑦ. ᓂᐱᒥᓂᒃ, 
ᖃᓂᕐᒥᒍᑦ, ᓱᕐᓗᖕᒋᑎᒍᑦ, ᐃᒡᒋᐊᕐᒥᒍᓪᓗ 
ᓂᓪᓕᐊᑐᐃᓐᓇᖃᑦᑕᕐᒪᑦ. ᐃᓛᓐᓂ 
ᐃᔾᔪᐊᖅᓯᖃᑦᑕᖅᑐᖅ ᐊᕙᑎᑦᑎᓐᓂ, 
ᓲᕐᓗ ᐊᒪᕈᕐᓂᒃ ᐅᕝᕙᓘᓐᓃᑦ 
ᐃᒥᖅᐸᓕᑦᑎᖖᒍᐊᖅᑐᓂᒃ. 

ᐊᒥᓱᑦ ᑲᑕᔾᔭᖅᑏᑦ ᐃᓕᑦᑎᓯᒪᖃᑦᑕᖅᑐᑦ 
ᐊᓈᓇᖕᒋᓐᓂᒃ, ᐊᓈᓇᑦᑎᐊᖕᒋᓐᓂᒃ, 
ᐃᓐᓇᕐᓂᓪᓘᓐᓃᑦ. ᑕᒑᕐᓕ 
ᑕᐃᒫᒃ ᐃᓕᑦᑎᓐᓂᖏᑦᑐᖅ. 
ᐃᓕᓐᓂᐊᕆᐊᖅᐸᒃᑎᓪᓗᒍ ᕼᐊᓕᕚᒃᔅᒥ, 
ᐊᓈᓇᒥᑕ ᓇᒃᓯᐅᔾᔨᕕᒋᖃᑦᑕᕐᓂᕐᒪᒍ 
ᓂᐱᓕᐊᕕᓂᕐᓂᒃ ᑲᑕᔾᔭᖖᒍᐊᖅᑐᓂᒃ. 

ᐅᖃᓚᐅᖅᑐᖅ ᐅᕕᓂᓐᓂᐊᖅᖢᓂ 
ᐱᓕᒻᒪᒃᓴᒐᔪᓚᐅᖅᑐᖅ!

ᑕᒪᐃᓐᓂᒐᓚᒃ ᑕᒑᑉ 
ᖁᖖᒋᐊᖅᑕᐅᓂᕆᖃᑦᑕᖅᑕᖏᑦ 
ᐋᖅᑭᒋᐊᖅᓯᒪᖃᑦᑕᖅᑐᑦ. ᑕᐃᒪᐃᓐᓂᖓᓄᑦ 
ᐃᖖᒋᖃᑎᒋᖃᑦᑕᖅᑕᖏᑦ ᐃᖖᒋᓯᓐᓇᖅᖢᑎᒃ 
ᐋᖅᑮᕙᓪᓕᐊᖃᑦᑕᖅᑐᑦ! ᖁᖖᒋᐊᕆᐊᖅᓯᒪᔪᑦ 
ᐊᔾᔨᒋᑦᑎᐊᖖᒋᑕᖏᓐᓂᒃ 
ᑐᓵᔪᐃᓐᓇᐅᖃᑦᑕᖅᑐᑦ ᖁᖖᒋᐊᖅᑕᐅᑕᒫᑦ. 
ᐃᖖᒋᒐᓕᐊᕕᓂᖏᓐᓂᒃ 
ᓂᐅᕕᐊᒃᓴᖃᖃᑦᑕᕐᒥᔪᖅ 
ᖃᕋᓴᐅᔭᒃᑯᓪᓘᓐᓃᑦ ᑐᓵᔭᐅᔪᓐᓇᖃᑦᑕᖅᑐᑦ. 

ᑕᒑᖅ ᓵᓚᒃᓴᓚᐅᖅᓯᒪᔪᖅ ᑲᓇᑕᒥ 
ᓵᓚᖃᐅᓯᐊᒥᒃ ᑕᐃᔭᐅᔪᒥᒃ ᐳᓕᐊᕆᔅ 
ᓵᓚᖃᐅᓯᐊᖅ 2014-ᒥ. ᓯᕗᓪᓕᖅᐸᐅᓪᓗᓂ 
ᓄᓇᖃᖅᑳᖅᑐᕕᓂᕐᓂᒃ ᓵᓚᒃᓴᖅᑐᕕᓂᖅ. 
ᓵᓚᖃᐅᓯᐊᓂᒃ ᑎᒍᒐᒥᐅᒃ 
ᐅᖃᓪᓚᓚᐅᖅᓯᒪᔪᖅ ᓇᑦᑎᕋᓱᖕᓂᖅ 
ᐱᒻᒪᕆᐅᓂᕋᖅᖢᓂᐅᒃ ᐃᓄᖕᓄᑦ.

ᑕᒑᖅ ᓂᐱᖃᐅᑎᖃᖃᑦᑕᖅᑐᖅ 
ᐅᔾᔨᕆᔭᐅᔭᕆᐊᓕᖕᓂᒃ ᓄᓇᕐᔪᐊᕐᒥ 
ᐃᖖᒋᖅᑎᐅᓯᓐᓈᖅᖢᓂᓗ. ᑕᒪᓐᓇ 
ᑐᑭᖃᖅᐳᖅ ᓄᓇᒥᓂᒡᓗ ᓄᓇᕐᔪᐊᕐᒥᒡᓗ 
ᐱᐅᓯᕚᓪᓕᖅᑎᑦᑎᓇᓱᖕᓂᕐᒥᓂᒃ. 
ᑐᓴᖅᑕᐅᑎᑦᑎᒻᒪᕆᖃᑦᑕᖅᐳᖅ 
ᓇᑦᑎᕋᓱᐊᖅᐸᖕᓂᐅᑉ ᒥᒃᓵᓄᑦ, ᓯᓚᑦᑕᓗ 
ᖃᓄᐃᑉᐸᓪᓕᐊᓂᖓᓂᒃ, ᐊᕐᓇᐃᓪᓗ 
ᐃᓚᓕᐅᔾᔭᐅᓯᒪᖃᑦᑕᕆᐊᖃᕐᓂᖏᓐᓂᒃ. 
ᐅᖃᖃᑦᑕᖅᑐᖅ ᐃᒪᓐᓇ, 
“ᐊᐱᕆᔭᐅᖃᑦᑕᖅᑐᖓ ᖃᓄᐃᒻᒪᑦ 
ᓂᐱᖃᕋᓱᖃᑦᑕᕐᒪᖔᕐᒪ, ᓂᕈᐊᕆᓯᒪᖖᒋᑕᕋ.” 
ᑕᒑᑉ, ᐱᒻᒪᕆᐅᔪᖁᑎᒋᖕᒪᒍ 
ᐃᓄᖕᓄᑦ ᐊᒃᑐᖅᑕᐅᓂᐅᖃᑦᑕᖅᑐᑦ 
ᑐᓴᐅᒪᔭᐅᔭᕆᐊᖃᖅᑐᒋᓪᓗᓂᒋᑦ  
ᓄᓇᕐᔪᐊᕐᒧᑦ. 

  
ᑖᓐᔭ ᑕᒑᖅ

ᑐ ᓴᕋᓐᓈᓚᐅᖅᓯᒪᒍᕕᑦ ᑖᓐᔭ 
ᑕᒑᑉ ᐃᖖᒋᒐᖏᓐᓂᒃ , 
ᖃᐅᔨᒪᒐᔭᖅᑐᑎᑦ 

ᐅᖃᐅᓯᕆᑦᑎᐊᒐᕐᓂᖏᓐᓂᖓᓂᒃ. 
ᐊᔾᔨᖃᖏᒻᒪᑦ , 
ᓇᑭᑐᐃᓐᓈᓗᒡᓗ ᓄᓇᕐᔪᐊᕐᒥ 
ᑐᓵᔭᕆᐅᖅᑕᐅᕙᓪᓕᐊᓕᖅᖢᓂ.  

ᓈᓚᒍᒃ

ᐊᕕᑦᑎᔭᕆᐊᒃᓴᖅ ᑲᑉᐱᐊᓱᒃᑯᕕᑦ, 
ᐃᓄᑑᖃᑎᒋᙱᓪᓗᒍ ᐊᕕᓐᓇᓱᓕᕈᖕᓂ. 
ᐊᕕᑦᑎᓚᐅᖅᑎᓪᓗᑎᑦ 
ᐋᓐᓂᖅᑕᐅᓇᓱᖕᓂᐊᖅᑰᔨᒍᕕᑦ ᐸᓖᓯᒃᑯᓐᓄᑦ 
ᐅᖃᓗᒍᓐᓇᖅᑐᑎᑦ.

ᖃᓄᖅ ᖃᐅᔨᔪᓐᓇᖅᐳᖓ 
ᐱᖃᓐᓈᖃᕐᓂᕋ ᓈᒻᒪᙱᑉᐸᑦ?
ᐱᖃᓐᓈᕇᑦᑎᐊᕈᔅᓯᒃ, ᐱᖃᓐᓈᓪᓗ:

OO ᑲᑎᒪᐃᓐᓇᐅᔮᓗᙱᒃᑲᓗᐊᕐᓗᓯᒃ, 
ᑲᑎᙵᙱᒃᑲᓗᐊᕐᓗᓯᒃ ᖁᕕᐊᒋᔭᔅᓯᓐᓂᒃ 
ᐱᓕᕆᐊᖃᕈᓐᓇᖅᐸᒡᓗᓯᒃ.

OO ᐅᖃᖃᑎᒌᒃᐸᒡᓗᓯᒃ, ᓈᓚᒃᐸᒡᓗᓯᒃ, 
ᐃᒃᐱᒍᓱᑦᑎᐊᖃᑎᒌᒡᓗᓯᓗ.

OO ᑯᓂᒃᓴᕐᓂᖅ, ᐊᒃᑐᐊᓂᖅ 
ᓄᓕᐊᕐᓂᕐᓘᓐᓃᑦ ᑐᐊᕕᐊᕆᙱᓪᓗᒋᑦ. 
ᖃᐅᔨᒪᖃᑦᑕᐅᑎᑦᑎᐊᓕᕐᓗᓯᒃ, 
ᐅᒃᐱᕆᖃᑦᑕᐅᑎᓗᓯᒃ, ᐃᓗᐊᕇᒡᓗᓯᒡᓗ 
ᑲᑎᙵᔭᕆᐊᒃᓴᖅ.

OO ᐊᐱᕆᕙᒡᓗᑎᑦ. ᐊᐱᕆᖅᑳᖅᐸᒡᓗᑎᑦ 
ᐊᖏᖅᑕᐅᔪᒪᓗᑎᑦ ᖃᓄᑐᐃᓐᓇᑦᑎᐊᖅ 
ᓲᕐᓗ ᑯᓂᒃᓴᕐᓂᖅ, ᐊᒃᑐᐊᓂᖅ, 
ᑕᓯᐅᑐᐃᓐᓇᕐᓂᕐᓘᓐᓃᑦ.

OO ᐊᑦᑕᕐᓇᙱᑦᑐᒃᑯᑦ ᓄᓕᐊᕐᓂᓕᕆᕙᒡᓗᓯᒃ. 
ᐊᐃᑦᑐᕐᓘᑎᑦᑕᐃᓕᓗᓯᒃ 
ᓄᓕᐊᕐᓂᒃᑯᑦ ᖁᐱᕐᕆᓐᓇᖅᑐᓂᒃ 
ᐊᒻᒪᓗ ᓯᖓᐃᓕᖅᑕᐃᓕᓗᓯᒃ. 
ᐋᓐᓂᐊᕐᕕᔅᓯᓐᓄᐊᕐᓗᓯᒃ ᖃᐅᔨᓴᖅᑕᐅᓗᓯᒃ 
ᐊᐃᑦᑐᕐᓗᒐᖃᙱᒃᑲᓗᐊᕐᒪᖔᔅᓯᒃ 
ᐅᖃᐅᓯᖃᕐᓗᓯᒡᓗ ᓯᖓᐃᓕᕐᓇᙱᑦᑐᓂᒃ.

OO ᐊᖏᖃᑎᒌᙱᓕᕌᖓᔅᓯᒃ 
ᓈᒻᒪᒃᑐᒃᑰᖅᑎᒋᐊᕐᓗᒍ. ᓂᙵᓲᖑᒐᑦᑕ 
ᐊᖏᖃᑎᖃᙱᑉᐸᒃᖢᑕᓗ ᓈᒻᒪᒃᑐᖅ. 
ᑭᓯᐊᓂ ᓴᒡᓗᓂᖅ, ᐊᓯᓐᓂᐊᕐᓂᖅ, 
ᐋᓐᓂᖅᓯᓂᕐᓗ ᓈᒻᒪᙱᓚᖅ.

ᐊᐱᖅᑯᑎ

ᑭᐅᔾᔪᑎᖕᒐ

ᐱᖃᓐᓈᖃᓕᖅᑐᖓ ᑕᖅᑭᓕᒫᕐᒥᒃ. 
ᖁᕕᐊᓱᖃᑎᒌᑦᑎᐊᖅᐸᒃᑐᒍᒃ 
ᐱᐅᒋᖃᑦᑕᐅᑎᓪᓗᓄᒡᓗ. ᑭᓯᐊᓂ 
ᐱᖃᓐᓈᕋ ᒫᓐᓇ ᑕᐃᒪᙵᓕᒫᖅ 
ᑲᑎᙵᔪᒪᔪᖅ. ᐱᖃᓐᓇᕆᔭᒃᑲ 
ᐃᓚᒃᑲᓪᓗ ᓇᔪᖃᑦᑕᕈᒪᖕᒥᔭᒃᑲ, 
ᑭᓯᐊᓂ ᐱᖃᓐᓈᕋ ᓂᙵᒃᐸᒃᑐᖅ 
ᑲᑎᙵᙱᓕᕌᖓᓐᓄᒃ. ᓈᒻᒪᒃᐸ? 
ᖃᓄᐃᓪᓗᐊᖅᐳᖓ?

ᐱᖃᓐᓈᖅᑖᖅᖢᓂ ᖁᕕᐊᓇᖅᑐᐊᓗᒃ. 
ᑭᓯᐊᓂ ᐃᓛᓐᓂᒃᑯᑦ 
ᑕᑯᔪᓐᓃᕈᓐᓇᖅᑐᒍᑦ ᐊᐃᑉᐸᖃᕐᓂᖅ 
ᓈᒻᒪᑦᑎᐊᙱᑦᑐᕕᓂᐅᒐᓗᐊᖅᐸᑦ.

ᐱᖃᓐᓈᖅᐱᑦ ᐃᒃᐱᒋᑦᑎᐊᖅᐸᓚᑦᑎᙱᓚᑎᑦ 
ᐃᓕᖕᓂᒡᓗ ᐊᐅᓚᑦᑎᓇᓱᒃᑑᔮᖅᖢᓂ. ᑕᒪᓐᓇ 
ᓈᒻᒪᙱᑦᑐᖅ. ᐊᑲᐅᓯᒋᐊᖅᑎᓐᓂᐊᕐᓗᒍ 
ᐱᖃᓐᓈᑦ ᐅᖃᐅᑎᑦᑎᐊᕈᓐᓇᖅᑕᑦ 
ᐊᐃᑉᐸᕇᖃᑦᑕᕐᓂᐊᖅᑐᓯᒃ ᑭᓯᐊᓂᑦᑕᐅᖅ 
ᐱᖃᓐᓇᕆᔭᑎᑦ ᐃᓚᑎᓪᓗ 
ᓇᔪᖃᑦᑕᕐᓂᐊᕐᒥᒐᕕᒋᑦ. ᐱᖃᓐᓈᖅᐱᑦ 
ᖃᓄᐃᒋᙱᑉᐸᒍᑦ ᐱᖃᓐᓈᕇᓐᓇᕈᓐᓇᖅᑕᑦ. 
ᑭᓯᐊᓂ ᐅᔾᔨᖅᓱᑦᑎᐊᕆᐊᕐᓗᑎᑦ ᐃᓕᖕᓂᒃ 
ᐊᐅᓚᑦᑎᓇᓱᓕᙱᒃᑲᓗᐊᕐᒪᖔᑦ, ᓲᕐᓗ 
ᐊᓐᓄᕌᕐᓂᒃ ᐱᐅᒃᓴᙱᓐᓇᓱᒃᐸᒃᐸᑦ.

ᐊᓯᒥᒃ ᐊᐅᓚᑦᑎᓇᓱᖕᓂᖅ ᓈᒻᒪᙱᑦᑐᖅ. 
ᐱᖃᓐᓈᖅᐱᑦ ᐊᐅᓚᓐᓇᓱᒃᐹᑎᑦ, 
ᐃᓕᖕᓂᒡᓗ ᐱᐅᒋᙱᓕᖅᑎᓐᓇᓱᒃᐹᑎᑦ, 
ᐊᓯᖕᓂᒃ ᑕᑯᖃᑦᑕᖁᙱᓪᓗᓂᑎᑦ 
ᓇᒧᙵᐅᖃᑦᑕᖁᙱᓪᓗᓂᑎᓪᓗ, ᐅᒡᕙᓘᓐᓃᑦ 
ᐋᓐᓂᖃᑦᑕᖅᐹᑎᑦ ᖃᓄᑐᐃᓐᓇᑦᑎᐊᖅ, 
ᐱᖃᓐᓈᕆᔪᓐᓃᓪᓗᐊᖅᑕᑦ. ᐅᖃᐅᔾᔨᓗᑎᑦ 
ᑭᓇᑐᐃᓐᓇᕐᒥᒃ ᐅᒃᐱᕆᔭᕐᓂᒃ. 
ᐃᑲᔪᖅᑕᐅᔪᓐᓇᖅᐳᑎᑦ ᖃᓄᖅ 
ᐱᖃᓐᓈᕆᔪᓐᓃᕐᓂᕐᐊᕐᒪᖔᖅᐱᐅᒃ.

ᐅᖃᐅᔾᔪᐃᒋᐊᕐᕕᒃ 

ᓈᒻᒪᒃᑐᒥᒃ 
ᐱᖃᓐᓈᖃᖅᐳᖓ?

ᐅᕙᒍᑦ

ᐃᑲᔪᖅᑕᐅᔭᕆᐊᖃᑐᐃᓐᓇᕆᐊᖃᖅᐳᑎᑦ 
ᐊᕕᑦᑎᓇᓱᒃᑯᕕᑦ ᓈᒻᒪᙱᑦᑐᒦᓕᖅᑎᓪᓗᑎᑦ. 
ᐅᖃᖃᑎᖃᕐᓗᑎᑦ ᐅᒃᐱᕆᔭᕐᓂᒃ:

AA ᐋᓐᓂᐊᓲᖅᑎ

AA ᐃᓱᒪᓕᕆᔨ

AA ᐃᓄᓕᕆᔨ

AA ᐃᓕᓴᐃᔨ

AA ᐃᓄᑐᖃᖅ

AA ᐸᖅᑭᒃᓯᔨ

AA ᓄᓇᕗᑦ ᑲᒪᑦᓯᐊᖅᑐᑦ  
1-800-265-3333

ᐊᑦᑕᕐᓇᖅᑐᒦᒃᑯᕕᑦ ᐅᒡᕙᓘᓐᓃᑦ ᐃᓕᖕᓂᒃ 
ᐊᓯᖕᓂᒡᓘᓐᓃᑦ ᐋᓐᓂᖅᓯᓂᐊᖅᑰᔨᒍᕕᑦ 
ᐸᓖᓯᒃᑯᓐᓄᑦ ᐅᖄᓚᓗᑎᑦ. 

ᖃᓄᖅ ᖃᐅᔨᔪᓐᓇᖅᐳᖕᒐ 
ᓈᒻᒪᖕᒋᑦᑐᒥᒃ ᐱᖃᓐᓈᖃᕈᒪ? 
ᐱᖃᓐᓈᕇᑦᑎᐊᙱᒃᑯᔅᓯᒃ, ᐱᖃᓐᓈᓪᓗ:

XX ᓯᖕᓇᑐᔪᖅ, ᐃᓕᖕᓂᒃ ᐅᒃᐱᕈᓱᙱᑦᑐᖅ. 
ᐊᓯᒥᓂᒃ ᑕᑯᖃᑦᑕᖁᔨᙱᑦᑐᖅ 
ᓇᒧᙵᐅᖃᑦᑕᖁᔨᓇᓂᓗ.

XX ᐃᓱᒪᒋᔭᕐᓂᒃ ᐊᐱᕆᕙᙱᑦᑐᖅ 
ᐃᓱᒪᓕᐊᕐᓂᒡᓗ ᐃᒃᐱᒍᓱᑦᑎᐊᙱᑦᑐᖅ.

XX ᐱᔮᕆᓪᓗᓂ ᐅᖃᐅᓯᕐᒥᒍᑦ ᑎᒥᒃᑯᓪᓗ 
ᐋᓐᓂᖅᓯᕙᒃᑐᖅ.

XX ᐊᐱᕆᕙᙱᑦᑐᖅ, ᐊᒻᒪᓗ ᐃᓗᐊᕆᙱᑕᕐᓂᒃ 
ᐊᑦᑕᕐᓇᕋᔭᖅᑐᓂᒡᓗ ᐊᑐᖁᔨᕙᒃᑐᖅ.

ᑭᓲᕙ 
ᐊᖏᕈᑎᖃᕐᓂᖅ?
ᐊᐃᑉᐸᕇᖕᓂᖅ ᐱᖃᓐᓈᖃᕐᓂᖅ 
ᓄᓕᐊᕐᓂᑐᐃᓐᓇᐅᙱᑦᑐᖅ, ᑭᓯᐊᓂ 
ᐊᐃᑉᐸᕇᒃ ᓄᓕᐊᕈᓐᓇᓲᖑᕗᑦ ᑕᒪᕐᒥᒃ 
ᐱᔪᓐᓇᕈᒥᒋᓕᕋᒥᒃ. ᐱᒻᒪᕆᐅᔪᖅ 
ᐃᖅᑲᐅᒪᔭᕆᐊᖃᕐᓂᖅ ᐱᔪᒥᑦᑎᐊᕐᓗᓂ 
“ᐊᖏᖅᑐᖅ” ᑭᓯᐊᓂ ᐊᖏᕈᑕᐅᕗᖅ. 
ᐱᒻᒪᕆᐅᔪᖅ ᐊᐱᕆᔭᕆᐊᖃᕐᓂᖅ, 
ᓈᓚᒡᓗᒍᓗ ᑭᒡᒍᑎᖓ, ᐃᒃᐱᒋᑦᑎᐊᕐᓗᒍᓗ 
ᐃᓱᒪᓕᐊᕆᔭᖓ. ᐊᒻᒪᑦᑕᐅᖅ ᓄᓕᐊᕐᓂᕐᒥᒃ 
ᓵᑦᑕᐃᓕᓗᓯᒃ ᓇᓕᖅᓯᒃ ᓱᕐᕋᒃᓯᒪᒍᔅᓯᒃ. 
ᐊᖏᕈᑎᖃᑦᑎᐊᕋᓗᐊᕐᒪᖔᑦ ᓇᓗᓇᕈᓐᓇᕐᒪᑦ 
ᓇᓕᖅᓯᒃ ᓱᕐᕋᖕᓇᖅᑐᖅᑐᖅᓯᒪᒍᓂ 
ᐃᒥᐊᓗᒃᓯᒪᒍᔅᓯᒡᓘᓐᓃᑦ.

ᑐᑭᓯᒋᐊᒃᑲᓐᓂᕈᒪᒍᕕᑦ?  
ᑕᑯᒋᐊᕈᑦ www.irespectmyself.ca

ᓂᑯᑏᓐ ᓄᖅᑲᕈᓐᓇᐃᓪᓕᔾᔪᑕᐅᕙᒃᑐᑦ 
ᓯᒡᒐᓕᐊᓂᑦ. ᓂᑯᑏᓐᖃᕐᒥᔪᖅ ᑕᒧᐊᑦᑐᐊᑦ. 
ᐊᒥᓱᑦ ᖃᐅᔨᒪᒐᓗᐊᕋᒥᒃ ᓱᐴᖅᑐᕐᓂᖅ 
ᑕᒧᐊᑦᑐᐊᕐᓂᕐᓗ ᑎᒥᒧᑦ ᐱᐅᙱᓐᓂᖓᓂᒃ, 
ᓱᓕ ᓱᐴᖅᑐᖅᐸᒃᑐᑦ ᓄᖅᑲᕈᓐᓇᐃᓪᓕᓯᒪᒐᒥᒃ. 

ᑕᒧᐊᑦᑐᐊᕐᓂᖅ 
ᑕᒡᕚᑭᓂᒃ ᐅᕙᓐᓄᑦ 
ᐱᐅᙱᓚᖅ?
ᐃᓚᖏᑦ ᐃᓄᐃᑦ ᐃᓱᒪᕙᒃᑐᑦ ᑕᒧᐊᑦᑐᐊᕐᓂᖅ 
ᖃᓄᐃᙱᓐᓂᖅᓴᐅᓂᖓᓂᒃ ᓱᐴᖅᑐᕐᓂᕐᒥᒃ. 
ᑕᒡᕚᑭᓕᖅᓱᖅᓯᒪᔪᓕᒫᑦ ᐱᐅᙱᑦᑐᑦ, 
ᐱᖃᓯᐅᖦᖢᒋᑦ ᑕᒧᐊᑦᑐᐊᑦ. ᖃᓂᖅᓱᓐᓂᓐᓇᖅᑐᑦ, 
ᑭᒍᑎᓄᑦ ᐊᐅᖕᓂᖅᑖᕐᓇᖅᑐᑦ, 
ᑭᒍᑎᓄᓪᓗ ᖁᖅᓱᖅᓯᓐᓇᖅᖢᑎᒃ. 
ᑎᒡᕗᐊᖏᓐᓇᐅᔭᕆᐊᖃᕐᓇᖅᖢᓂ. ᑕᒪᓐᓇᓗ 
ᓇᖁᔭᕐᓇᕆᔭᐅᕙᒃᖢᓂ ᐊᒥᓱᓄᑦ.

ᑕᒡᕚᑭᓂᒃ ᑕᒧᐊᑦᑐᐊᕐᓂᖅ ᐊᔾᔨᒌᙱᑦᑐᓂᒃ 
ᐋᓐᓂᐊᖃᓕᕈᑕᐅᔪᓐᓇᖅᑐᑦ, ᐱᖃᓯᐅᓪᓗᒋᑦ 
ᐋᓐᓂᐊᑦ ᖃᓂᒃᑯᑦ, ᐃᒡᒋᐊᒃᑯᑦ, ᐊᕿᐊᕈᒃᑯᓪᓗ. 
ᐊᑲᐃᓪᓕᐅᕈᑕᐅᓕᕈᓐᓇᖅᖢᑎᒡᓗ 
ᖃᕋᓴᕐᓄᑦ, ᐆᒻᒪᑎᖕᓄᑦ ᐊᒻᒪᓗ ᐃᒃᑭᕐᓄᑦ. 
ᓯᖓᐃᒍᕕᑦ, ᑕᒧᐊᑦᑐᐊᕐᓂᖅ ᑕᒡᕚᑭᓂᒃ 
ᐊᑦᑕᕐᓇᕐᔪᐊᕈᓐᓇᖅᑐᖅ ᕿᑐᕐᖓᒃᓴᕐᓄᑦ. 

ᑕᒧᐊᑦᑐᐊᕐᓂᖅ ᑕᒡᕚᑭᓂᒃ 
ᓄᖅᑲᕈᓐᓇᐃᓪᓕᔾᔪᑕᐅᔪᓐᓇᖅᑐᑦ. 
ᐊᑕᐅᓯᑯᓗᑦ ᒪᑐᓕᒃ ᑕᒧᐊᑦᑐᐊᒐᕐᓂᒃ 
(ᕿᐅᒃᑲᖓᔪᑦ ᑕᒡᕚᑭᑦ) 
ᓂᑯᑏᓐᖃᕈᓐᓇᖅᑎᒋᔪᑦ ᑎᓴᒪᓂᒃ 
ᐃᓗᐃᑦᑐᓂᒃ ᓯᒡᒐᓕᐊᓂᒃ.

ᑕᒡᕚᑭᑦ ᐱᐅᙱᑦᑑᓪᓚᕆᒃᐹ?

ᐊ ᓕᐊᓇᐃᑦ ᓂᕕᐊᖅᓯᐊᖑᔪᖓ 
ᐃᖃᓗᖕᓂ ᓄᓇᖃᖅᑐᖓ. 
ᐃᓅᓯᓕᒫᕐᓂ ᑕᑯᖃᑦᑕᖅᓯᒪᔪᖓ 

ᑕᒡᕚᑭᓂᒃ. ᐊᖓᔪᖅᑳᒃᑲᒃ, ᖃᑕᙳᑎᒃᑲᑦ, 
ᐊᒥᓲᓂᖅᓴᓪᓗ ᐃᓄᐃᑦ ᖃᐅᔨᒪᔭᒃᑲᑦ 
ᓱᐴᖅᑐᖅᐸᒃᑐᑦ ᑕᒧᐊᑦᑐᐊᖅᐸᒃᖢᑎᒡᓘᓐᓃᑦ 
ᑕᒡᕚᑭᓂᒃ. ᓱᐴᖅᑐᕆᐅᕋᓱᓚᐅᖅᓯᒪᔪᖓ 
14-ᑐᐃᓐᓇᑯᓗᖕᓂᒃ ᐅᑭᐅᖃᖅᖢᖓ. 
ᓄᖅᑲᕈᓐᓇᐃᓪᓕᓚᐅᖅᓯᒪᔭᒃᑲ 15-ᓂᒃ 
ᐅᑭᐅᖃᓕᖅᖢᖓ. ᓱᐴᖅᑐᕋᓱᓕᓚᐅᖅᓯᒪᔪᖓ 
“ᐱᐅᔪᐊᓘᖕᒪᑦ” ᐊᒻᒪᓗ “ᑭᒃᑯᓕᒫᑦ 
ᓱᐴᖅᑐᖅᐸᖕᒪᑕ.” ᐊᒥᓱᐊᖅᑎᖅᖢᖓ 
ᓄᖅᑲᕋᓱᖃᑦᑕᖅᓯᒪᔪᖓ, 

ᐆᒃᑐᐃᓐᓇᕐᓂᐊᖅᖢᖓᓗ 
ᓄᖅᑲᓪᓚᕆᓚᐅᙱᓐᓂᓐᓂ.
ᓄᓇᕗᒻᒥ, 74%-ᖑᔪᑦ ᓄᓇᕗᒻᒥᐅᑦ ᐅᑭᐅᓕᑦ 
16 ᐅᖓᑖᓄᓪᓗ ᖃᐅᑕᒫᑦ ᓱᐴᖅᑐᖅᐸᒃᑐᑦ. 
ᑲᓇᑕᐅᒥᐅᓕᒫᓂᑦ ᐱᖓᓱᐃᖅᓱᖅᖢᑎᒃ 
ᑎᓴᒪᐃᖅᓱᖅᖢᑎᒡᓘᓐᓃᑦ ᐅᓄᕐᓂᖅᓴᐅᔪᑦ 
ᓱᐴᖅᑐᖅᐸᒃᑐᓂᑦ. ᐊᒥᓲᓂᖅᓴᑦ ᐃᓄᐃᑦ 
ᖃᐅᔨᒪᔪᑦ ᓱᐴᖅᑐᕐᓂᖅ ᑕᒧᐊᑦᑐᐊᕐᓂᕐᓗ 
ᑎᒥᒥᖕᓄᑦ ᐱᐅᙱᑦᑑᓂᖓᓂᒃ ᑭᓯᐊᓂ ᓱᓕ 
ᓱᐴᖅᑐᐃᓐᓇᖅᐸᒃᐳᑦ.

ᑕᒡᕚᑭᐅᑉ 
ᒥᒃᓵᓄᑦ 
ᓱᓕᔪᑦ
 ᑎᑎᕋᖅᑐᖅ ᐊᓕᐊᓇᐃᑦ ᓂᕕᐊᖅᓯᐊᖅ 

ᓯᒡᒐᓕᐊᖅᑐᖅᑎᐅᓇᓂ 
ᓂᐅᖅᑕᕐᓂᖅ ᓯᒡᒐᓕᐊ 
ᐳᔪᖕᒐᓂ?

ᓇᐃᒪᓪᓗᑎᒃ ᓂᐅᖅᓯᕙᒃᑐᑦ ᐊᓯᒥ 
ᓱᐴᖅᑐᖅᑐᖃᖅᑎᓪᓗᒍ. ᓇᐃᒪᓪᓗᑎᒃ ᓂᐅᖅᓯᕙᒃᑐᑦ 
ᑭᓇᑐᐃᓐᓇᕐᒧᑦ ᐊᑦᑕᕐᓇᕈᓐᓇᖅᑐᑦ, ᐱᖃᓯᐅᖦᖢᒋᑦ 
ᐱᐊᕋᑦ, ᓄᑕᖅᑲᑦ, ᐃᓐᓇᐃᑦ ᐃᓄᑐᖃᐃᓪᓗ. 
ᐃᒡᓘᑉ ᐃᓗᐊᓂ ᓱᐴᖅᑐᖅᐸᙱᓪᓗᑎᑦ, ᓯᓚᒥᓗ 
ᓱᐴᖅᑐᓕᕈᕕᑦ ᐱᖓᓱᓂᒃ ᐊᓪᓗᕐᔪᐊᖅᓯᒪᔪᓂᒃ 
ᐅᖓᓯᖕᓂᖃᖅᑎᒋᓗᑎᑦ ᐊᓯᖕᓂᑦ, ᐱᓗᐊᖅᑐᒥᒃ 
ᓄᑕᖅᑲᓂᑦ.

ᓄᖅᑲᕈᓐᓇᖅᑐᑎᑦ!

ᖃᓄᑐᐃᓐᓈᓗᒃ ᓄᖅᑲᕋᓲᑎᑕᖃᖅᑐᖅ. 
ᐋᓐᓂᐊᕕᔅᓯᓐᓄᐊᕐᓗᑎᑦ ᑐᑭᓯᒋᐊᕈᓐᓇᖅᑐᑎᑦ 
ᐱᔪᓐᓇᖅᖢᑎᓪᓗ ᐃᑲᔫᑎᒃᓴᓂᒃ ᓲᕐᓗ 
ᒪᑦᑐᑎᐅᔮᖅᑐᓂᒃ, ᓂᐅᖅᓯᔾᔪᑎᓂᒃ, ᐊᒡᓛᑦ 
ᐄᔭᒐᓂᒃ, ᓄᖅᑲᕈᒪᓕᕐᓂᕈᕕᑦ. ᑕᒪᒃᑯᐊ 
ᐱᔭᒃᓴᐅᔪᑦ ᐊᑭᖃᙱᖦᖢᑎᒃ.

ᓄᖅᑲᕋᓱᖕᓂᖅ ᐊᒃᓱᕈᕐᓇᕈᓐᓇᖅᑐᖅ. 
ᓄᖅᑲᕋᓱᒡᓗᑎᑦ ᐊᒃᓱᕉᓴᒃᑯᕕᑦ, ᓯᒡᒐᓕᐊᑦ 
ᓱᐴᖅᑐᖅᐸᒃᑕᑎᑦ ᑕᒧᐊᑦᑐᐊᖅᐸᑦᑕᑎᓪᓗ 
ᐊᑯᑦᑐᖅᓯᒋᐊᖅᐸᓪᓕᐊᖏᓐᓇᕐᓗᒋᑦ 
ᓄᖅᑲᓪᓚᕆᓚᐅᖏᓐᓂᕐᓂ.

ᐃᖅᑲᐅᒪᓗᑎᓪᓗ, 
ᐱᒡᒐᓇᙱᓐᓂᖅᐹᖑᓂᐊᖅᑐᖅ 
ᐱᒋᐊᓚᐅᖅᓯᒪᙱᒃᑯᕕᑦ! 

ᑐᑭᓯᒋᐊᕈᒪᒍᕕᑦ 
ᓄᖅᑲᕋᓱᖕᓂᐅᑉ ᒥᒃᓵᓄᑦ:

OO ᑕᑯᒋᐊᕐᓗᒍ  
www.nuquits.ca 

OO ᐅᖄᓚᕕᒋᓗᒍ   
1-866-3NU-QUIT (368-7848) 

OO ᑕᑯᒋᐊᕐᓗᒍ ᑕᒡᕚᑭ ᑕᒫᓂ 
ᐃᓂᖃᙱᓚᖅ ᖃᕋᓴᐅᔭᒃᑯᑦ 
ᕙᐃᔅᐳᒃᑯᑦ

ᐊᑭᖏᑦ
ᓄᓇᕗᒻᒥ, ᐱᓇᓱᐊᕈᓯᖅᑕᒫᑦ $30.00-ᓂᒃ ᐊᑐᕋᔭᕈᕕᑦ ᓯᒡᒐᓕᐊᓄᑦ ᑕᒧᐊᑦᑐᐊᓄᓪᓗ.* ᓄᖅᑲᕐᓂᕈᕕᑦ 
ᑭᓱᓄᑦ ᑮᓇᐅᔭᑦ ᐊᑐᖔᕈᓐᓇᕋᔭᖅᐱᒋᑦ? 

ᑕᒧᐊᑦᑐᐊᑦ ᓯᒡᒐᓕᐊᓪᓘᓐᓃᑦ ᑭᓱᓄᑦ ᑮᓇᐅᔭᑦ ᐊᑐᖔᕈᓐᓇᕋᔭᖅᐱᒋᑦ?

1 ᐱᓇᓱᐊᕈᓯᖅ = $30 ᓇᒡᓕᐅᑎᔾᔪᓯᐊᒃᓴᖅ ᐃᓚᒋᔭᕐᓄᑦ 

1 ᑕᖅᑭᖅ  = $130 ᓄᑖᒃ ᐃᓯᒐᐅᔮᒃ

6 ᑕᖅᑮᑦ = $780 ᓄᑖᖅ ᐱᙳᐊᕈᑎ

1 ᐊᕐᕌᒍ = $1,560 ᓄᑖᖅ ᑐᒃᑲᕆᐊᓕᒃ 

5 ᐊᕐᕌᒍᑦ = $7,800 ᐊᑕᐅᓯᖅ ᒪᕐᕉᒡᓘᓐᓃᑦ  
ᖃᖓᑦᑕᐅᑎᑦ ᓄᓇᕗᒻᒥ 

10 ᐊᕐᕌᒍᑦ = $15,600 ᓄᑖᖅ ᖃᒧᑕᐅᔭᖅ  
ᑎᓴᒪᓕᒡᓘᓐᓃᑦ

*ᑕᒡᕚᑭᑦ ᐊᑭᖏᑦ ᐃᓚᖏᓐᓂ ᓄᓇᕗᒻᒥ ᓄᓇᓕᖕᓂ ᐊᑭᑐᓂᖅᓴᐅᕙᒃᑐᑦ.

ᐋᓚᒃᔅ ᐃᓐᓇᕈᖅᐸᓪᓕᐊᑦᓱᓂ ᓄᑦᑎᓚᐅᖅᑐᖅ 
ᐊᐅᓱᐃᑦᑐᕐᒥᒃ ᐃᖃᓗᓐᓄᑦ. ᐱᔭᕇᓚᐅᖅᑐᖅ 
ᓯᓚᑦᑐᖅᓴᕐᕕᒻᒥ ᐊᕙᑎᓕᕆᓂᕐᒥᒃ 
ᐃᓕᓐᓂᐊᖅᓱᓂ. ᐊᑯᓂᕈᓗᒃ ᐋᓚᒃᔅ 
ᐊᐅᓪᓚᐅᔾᔨᔨᐅᓚᐅᖅᑐᖅ ᓇᒻᒥᓂᖃᖅᑐᓄᑦ 
ᓅᑎᑦᓯᔨᐅᓂᕐᒥᒃ ᐃᖃᓗᓐᓂ. 
ᐃᖅᑲᓇᐃᔭᓚᐅᕐᒥᔪᖅ ᐃᖃᓗᓕᕆᓂᕐᒥᒃ 
ᓇᑦᓯᓕᕆᓂᕐᒥᓗ ᐊᕙᑎᓕᕆᔨᒃᑯᓐᓂ. 
ᓄᓇᓕᓐᓄᑦ ᐊᐅᓪᓚᖃᑦᑕᓚᐅᖅᑐᖅ ᓄᓇᕘᒥ 
ᐃᓕᓐᓂᐊᑎᑦᓯᒋᐊᖅᑐᖅᓱᓂ ᐃᖃᓗᓐᓂᒃ 
ᓴᐳᒻᒥᑦᓯᐊᕆᐊᖃᕐᓂᕐᒥᒃ.

ᐋᓚᒃᔅ ᐃᖅᑲᓇᐃᔭᖅᓯᒪᓂᖓ ᓅᑎᑦᓯᔨᐅᓂᕐᒥᒃ 
ᓇᖕᒥᓂᖃᖅᑐᓄᑦ ᐃᓕᒍᑎᒋᓚᐅᖅᑕᖓ 
ᖃᐅᔨᒪᓪᓚᕆᒋᐊᓕᖏᓐᓂᒃ ᐊᐅᓚᑦᓯᒋᐊᒃᓴᖅ 
ᓇᒻᒥᓂᖁᑎᒋᓕᖅᑕᒥᓂᒃ. ᒫᓐᓇᐅᔪᖅ ᐋᓕᒃᔅ 
ᐃᖅᑲᓇᐃᔭᖅᑎᖁᑎᓕᒃ ᐊᐅᓪᓚᐅᔾᔨᔨᓂᒃ 
ᐊᒥᓱᓂᒃ ᓅᑎᑦᓯᔨᐅᓂᕐᒥᒃ ᓇᖕᒥᓂᖁᑎᖓᓂ. 
ᓂᖅᓯᐅᖅᑎᖃᒻᒪᕆᑦᑐᖅ ᑕᐅᑐᑦᑎᑦᓯᓲᕐᒥᒃ 
ᐃᓄᓕᖅᑕᐃᑦ ᖃᓄᖅ ᓴᓇᔭᐅᕙᒻᒪᖔᑕ, 
ᑕᖁᔾᔨᐅᖅᑕᐅᕙᑦᓱᓂᓗ ᓅᓐᓂᐊᕈᑎᒃ.

ᓄᓇᖅᑲᑎᒥᓂᒃ 
ᐅᑎᖅᑎᑦᓯᓂᖅ
ᐋᓚᒃᔅ ᖁᕕᐊᒋᔭᖃᓪᓚᕆᑦᑐᖅ ᐅᑎᖅᑎᑦᓯᓂᕐᒥᒃ 
ᓄᓇᖅᑲᑎᖏᓐᓂᒃ ᑕᕝᕘᓇ ᓅᑎᑦᓯᔨᐅᓂᕐᒥᒃ 
ᓇᖕᒥᓂᖁᑎᖓᒍᑦ. ᐃᓚᐅᑎᑦᓯᒐᔪᒃᑐᖅ ᐅᕕᒃᑲᕐᓂᒃ 
ᐃᖃᓪᓕᐊᖅᓱᓂ ᐊᓯᕙᖅᓱᓂᓗ, ᐃᓕᖁᒻᒪᒋᑦ 
ᓅᓯᒪᓂᕐᒥᒃ. ᑕᐃᒪᐃᓚᐅᕋᒥᒃ ᓱᕈᓯᐅᑦᓱᓂ. 
“ᑕᒪᒃᑯᐊ ᐊᔪᙱᑕᒃᑲ ᐃᓅᓯᓕᒫᕐᓂ ᐊᑐᖅᓯᒪᔭᒃᑲ 
ᐊᓐᓇᐅᒪᒍᑎᒃᑲ, ᓂᕆᔭᒃᓴᖃᖅᑎᑦᓯᖃᑦᑕᖅᓱᖓᓗ 
ᐃᓚᓐᓂᒃ ᐊᓯᑦᑎᓐᓂᓪᓗ,” ᐅᖃᖅᐳᖅ ᐋᓚᒃᔅ. 

ᓅᑎᑦᓯᔨᐅᓂᕐᒥᒃ ᓇᖕᒥᓂᖁᑎᖓ 
ᐃᓕᓐᓂᐊᕐᕕᐅᓯᒪᒻᒥᔪᖅ ᐅᕕᒃᑲᕐᓂᒃ 
ᐃᓅᓯᖃᑦᓯᐊᕋᓱᐊᕐᓂᕐᒥᒃ. ᑕᒪᓐᓇ 
ᐃᓕᓐᓂᐊᕐᓂᐅᔪᖅ ᐅᕕᒃᑲᕐᓂᒃ 
ᑲᓱᖅᑎᑦᓯᓚᐅᖅᑐᖅ ᐃᓐᓇᐅᓂᖅᓴᕐᓄᑦ 
ᐅᖃᐅᔾᔨᒋᐊᕈᓐᓇᖅᑐᓄᑦ, ᓴᐱᕐᓇᖅᑐᑦ 
ᑎᑭᐅᑎᑉᐸᑕ ᖃᓄᖅᑑᕈᓐᓇᖁᓪᓗᒋᑦ 
ᓄᓇᓕᖏᓐᓂ. 

ᐋᓚᒃᔅ ᐃᑲᔪᕈᒪᔪᖅ ᐅᕕᒃᑲᕐᓂᒃ 
ᑲᔪᓯᑦᓯᐊᖁᓪᓗᓂᒋᑦ. ᓄᓇᕗᑦ ᓯᓚᑦᑐᖅᓴᕐᕕᖓᓂᒃ 
ᐃᖅᑲᓇᐃᔭᖃᑎᓕᒃ ᐋᖅᑭᑦᓱᐃᑎᓪᓗᒋᑦ 
ᓅᑎᑦᓯᔨᐅᓂᕐᒥᒃ ᐃᓕᓐᓂᐊᕋᑦᓴᕐᒥᒃ. 
ᓅᑎᑦᓯᔨᐅᓂᖅ ᐃᖅᑲᓇᐃᔮᑦᓯᐊᕙᐅᒍᓐᓇᖅᑐᖅ 
ᑭᓇᑐᐃᓐᓇᕐᒧᑦ ᖁᕕᐊᒋᔭᖃᖅᑐᒧᑦ 
ᐊᐅᓪᓚᖅᓯᒪᓂᕐᒥᒃ, ᐃᓅᖃᑎᒥᓄᓪᓗ 
ᐃᓕᓐᓂᐊᑎᑦᓯᓂᕐᒥᒃ ᖃᐅᔨᒪᔭᕐᒥᓐᓂᒃ. 

ᓇᒻᒥᓂᖁᑎᑖᕐᓂᐊᕋᒥ, 
ᐋᓕᒃᔅ ᓅᑎᑦᓯᔨᐅᓂᕐᒥᒃ 
ᐱᔪᓐᓇᐅᑎᑖᕆᐊᖃᓚᐅᖅᑐᑦ ᓄᓇᕗᑦ 
ᒐᕙᒪᒃᑯᖏᓐᓂᒃ. ᓅᑎᑦᓯᔨᐅᒍᒪᓐᓂᕈᕕᑦ, 
ᓇᒻᒥᓂᖁᑎᑖᕈᒪᓐᓂᕈᕕᓪᓗ, 
ᑐᑭᓯᒋᐊᒃᑲᓐᓂᕈᓐᓇᖅᑐᑎᑦ ᐅᑯᓇᙵᑦ:

ᓄᓇᓕᖕᓂ ᓂᐅᕐᕈᔪᓕᕆᔨᒃᑯᑦ 
ᐊᒻᒪᓗ ᐃᓕᖅᑯᓯᓕᕆᔨᒃᑯᑦ 
ᐱᕙᓪᓕᐊᔪᓕᕆᔨᒃᑯᓐᓂ 
ᐃᖏᕐᕋᔪᓕᕆᔨᒃᑯᓪᓗ

ᓄᓇᕘᒥ ᐳᓚᕋᑦᑐᓕᕆᔨᒃᑯᓐᓂᒃ, 
ᓄᓇᕘᒥ ᐳᓚᕋᑦᑐᓕᕆᓕᔨᒃᑯᑦ 
ᑲᑐᔾᔨᖃᑎᒌᑦ 

ᐋᓚᒃᔅ ᕙᓛᕼᐅᑎ,   
ᐱᖁᑎᓕᒃ  
ᓅᑎᑦᓯᔨᐅᓂᕐᒥᒃ

ᓱᓇᒥᒃ 
ᓇᒻᒥᓂᖁᑎᖃᕐᖓᑦ?
ᐋᓚᒃᔅ ᕙᓛᕼᐅᑎ ᓇᒻᒥᓂᖁᑎᓕᒃ ᐃᖃᓗᓐᓂ. 
ᓅᑎᑦᓯᔨᐅᓂᕐᒥᒃ ᒪᑐᐃᖅᓯᓚᐅᖅᑐᖅ, ᐊᑎᓕᒃ 
Polar Outfitting, 2016−ᖑᑎᓪᓗᒍᑦ. 
ᐊᔾᔨᒌᙱᑦᑐᓂᒃ ᐊᐅᓪᓚᐅᔾᔨᓲᑦ, ᓲᕐᓗ:

OO ᐊᓯᕙᕐᓂᖅ

OO ᐅᒥᐊᖅᑐᕐᓂᖅ

OO ᐃᖃᓪᓕᐊᕐᓂᖅ

OO ᓯᓂᒃᑕᕆᐊᕐᓂᖅ

OO ᕿᒧᒃᓯᕐᓂᖅ

OO ᐊᒻᒨᒪᔾᔨᐊᕐᓂᖅ

OO ᓯᓈᓕᐊᕐᓂᖅ

OO ᖁᓛᒎᓕᒃᑰᕐᓂᖅ

ᐋᓚᒃᔅ ᓇᒻᒥᓂᖁᑎᖓ ᐊᑭᑭᓪᓕᒋᐊᖅᑎᑦᓯᓲᖅ 
ᑭᒃᑯᑐᐃᓐᓇᕐᓂᒃ ᐃᓚᐅᖁᔨᑦᓱᓂ ᐃᓄᐃᑦ 
ᐃᓕᖅᑯᓯᖏᓐᓂᒃ ᖃᐅᔨᖁᑦᓱᓂᒋᑦ. 
ᐃᓄᓕᖅᑕᓂᒃ ᓂᕆᔪᖃᕈᓐᓇᖅᑐᖅ 
ᑕᑯᕋᓐᓈᕐᓗᑎᓪᓗ ᑲᑕᔾᔭᖅᑐᓂᒃ, ᕿᓚᐅᔾᔭᖅᑐᓂᒃ, 
ᐃᓄᐃᓪᓗ ᐱᙳᐊᕈᓯᖏᓐᓂᒃ. ᐳᓚᕋᑏᑦ 
ᓯᓂᒃᑕᕈᓐᓇᖅᑐᑦ ᐃᒡᓗᕕᒐᕐᒥᒃ, ᐊᖅᓴᕐᓂᓐᓂᓪᓗ 
ᑕᑯᑐᐃᓐᓇᕆᐊᖃᖅᓱᑎᒃ. 500 ᐅᖓᑖᓂ ᐳᓚᕋᑏᑦ 
ᓇᑭᑐᐃᓐᓈᓗᒃ ᓄᓇᕐᔪᐊᕐᒥ ᑕᕝᕘᓈᖅᓯᒪᔪᑦ 
ᓅᑎᑦᓯᔨᒃᑯᑎᒍᑦ ᖃᐅᔨᒋᐅᕆᐊᖅᑐᖅᓱᑎᒃ 
ᓄᓇᕘᒥ!

ᓇᒻᒥᓂᖁᑎᖓᑕ 
ᐱᒋᐊᕐᓂᕕᓂᖓ
ᖃᓄᕐᓕ ᐋᓚᒃᔅ ᐱᒋᐊᖅᑎᓚᐅᖅᐸᐅᒃ 
ᓇᒻᒥᓂᖁᑎᖕᒐ? ᖃᐅᔨᒪᒋᐊᖃᓪᓚᕆᓚᐅᖅᑐᖅ 
ᐊᑐᖅᓯᒪᔭᕆᐊᖃᖅᓱᓂᓗ. ᐊᐅᓱᐃᑦᑐᕐᒥ 
ᐱᕈᖅᓴᓚᐅᖅᑐᖅ ᓅᑎᓪᓚᕆᐅᑦᓱᓂ. 
ᐃᓕᒐᓱᐊᓪᓚᕆᓚᐅᖅᑐᖅ ᐊᓯᕙᕐᓂᕐᒥᒃ, 
ᐃᖃᓗᒐᓱᓐᓂᕐᒥᒃ, ᓄᓇᒥ ᐊᓐᓇᒍᓐᓇᓂᕐᒥᒃ 
ᐊᖑᓇᓱᒃᑎᓪᓚᕆᖕᓂᒃ.

ᓇᒻᒥᓂᓕᒻᒥᒃ  
ᑕᑯᓇᓐᓂᖅ

ᑎᔅᓯᓇᖅᑐᒥᒃ ᑎᑎᕋᕆᑦ ᓄᑕᕋᐅᑉ 
ᖃᓄᐃᓕᐅᕐᓂᕆᔭᖕᒐᓂ, ᐱᖃᑎᖕᓄᑦ  

ᐅᖃᐅᓯᕆᒍᒃ!ᑎᑎᕋᐅᓯᕆᒍᒃ  
ᐅᓇ!

ᐃᖅᑲᓇᐃᔭᕐᓂᖅ 
ᐅᔭᕋᖕᓂᐊᕐᕕᖕᒥ

ᑭᓐᖓᕐᓂ ᓴᓇᓐᖑᐊᖅᑏᑦ 
ᑲᑐᔾᔨᖃᑎᒌᖏᑦ  
ᒪᒃᑯᒃᑐᓄᑐᐊᖅ ᑐᕌᖓᔪᑦ

ᑕᐃᒃᑯᐊ ᓯᓚᒃᑯᑦ 
ᐅᓪᓚᒃᐸᒃᑐᑦ


